
Vuarbe, le salvin lis staminâi

Un scliç di acit muriatic i veve ruvinade la
viste. Al è il prin câs in regjon.  BUIE

A jerin partîts de Basse furlane e
dal hinterland udinese
par passâ po dopo
ae zone di Pordenon
e al Venit orientâl,
rivant fintremai in
Lombardie e in
Emilie: la lôr
specialitât, svalisâ
vilis cjapant zoiis,
arzentarie e bêçs. Di
diviers mês une
bande di laris seriâi e
agjive cence fastidis fin che i
carabinîrs dal Nucli investigatîf di

I laris seriâi a agjivin cence fastidis di mês
in dut il Nordest. La base logjistiche a Buie.

REGJON I istitûts regjonâi no tornaran a vê indaûr i 31 milions di euros
anticipâts cun fonts propris par paiâ docents e furnidôrs.

LIGNAN Al risultave paron di nuie ma al veve a Lignan
une ventine di imobii.

Scuelis: il stât nol
manten la peraule

E je une femine che siet agns
indaûr e veve pierdût l’ûs di un
voli par vie di un scliç di acit
muriatic la prota-
goniste dal prin
traplant di celulis
staminâls oculârs
fat in regjon:
l’intervent, fat tal
ospedâl di Sacîl, e
je une operazion
tant rare pe sô
complessitât e il
so cost. Ae femine, che par vie
dal incident a vore no vierzeve

plui nancje che la palpiere, i son
stadis gjavadis celulis staminâls
dal voli san e, dopo un mês di

culture te bancje
dai tiessûts
oculârs di
Mestre, a son
stadis
traplantadis tal
voli vuastât. Se al
coventarà, ca di
cualchi mês si
procedarà al

traplant de cornie, pussibil propit
pal intervent fat  cumò.

Bliz cuintri i laris des vilis
Udin no son rivâts a lâ daûr des

lôr usmis, fin ae
individuazion a Buie,
dopo di un
inseguiment e di un
blitz, de base
logjistiche: dôs lis
personis arestadis,
doi zovins albanês di
26 e 22 agns, e altris
cuatri denunziadis a
pît libar, ancje dôs
fantatis di 24 e 26

agns, ducj components de
bande.

Multiproprietari milionari. Ma
cence fâsi inacuarzi dal Fisc

Nol à mai scrit un model 730 ni metût un
euro di tassis, ni ae Agjenzie des Jentradis
e nancje al Comun di Lignan: pal fisc, lui, al
jere un paron di nuie. Pecjât che inte
localitât balneâr furlane al ves passe vincj
imobii tra buteghis, bars, rimessis e aparta-
ments che al fitave par sumis che in cualchi
câs a levin tor dai miârs di euros al mês. Il
milionari evasôr totâl al è stât cjatât però

dal comant provinciâl de Vuardie di Finan-
ce: daûr des sôs investigazions la evasion
ai dams dal Fisc e passarès il milion di
euros. L’om, un insospetabil, al varès
“dismenteât” di declarâ no dome i redits
cjapâts dai tancj fits ma ancje la plusvalen-
ce realizade di une ativitât speculative sul
acuist di un teren che i varès fat tirâ sù
300mil euros.

Roncjis al svole alt

Situazion contabile otime e
passizîrs a cuote record: a son
risultâts che a incoragjin,
regjistrâts dal Aeropuart
regjonâl di Roncjis di
Monfalcon, che al à sierât il
belanç 2012 cuntun faturât di
14,7 milions di euros, un util
net di 100 mil euros e 882mila
viazadôrs, in cressite dal 2,6%
a pet dal 2011. Confermâts
duncje i invistiments anunziâts:
il pôl intermodâl, che i siei
lavôrs a partiran intal
Setembar 2014, e
l’ampliament de stazion cu la
realizazion di areis dedicadis a
uficis, salis cunvignis e un gnûf
albierc di bas cost.

Arlêfs disabii, dirit ae poie

«Il dirit ae istruzion e ae
inclusion sociâl a vegnin prime
dai problemis economics de
aministrazion publiche»: cun
chestis peraulis il Tar i à
imponût al Ufici scolastic
regjonâl di dopleâ il numar di
oris di jutori setemanâl cuntun
docent di poie concedude a
un arlêf Down. Lis oris di poie
concedudis al frut a jerin
stadis sbassadis, di fat, des 25
de scuele de infanzie aes 12,5
de primarie par vie de
mancjance di personâl e alore
la famee e veve fat ricors al
Tar.

Il cumierç si ripie

Segnâi impuartants di
cuintritindince a pet de crisi
economiche gjenerâl a rivin dal
cumierç furlan: daûr dai dâts
Infocamere, il numar di
esercizis comerciâi a Udin al è
in cressite almancul dal 2011
e intal prin trimestri 2013 al à
rivât cuote 3.893, cuntun
aument dal 13% a pet dal
2009. La cressite plui grande
le regjistre il setôr dai bars (plui
13,4 par cent) e lis realtâts
leadis ae furnidure mangjâ e al
catering, passadis di 9 a 27.
Ma a cressin ancje lis impresis
dal cumierç ambulant, chês
par corispondence e vie
internet, e il puarte a puarte.

Il tornâ dal ors

Aromai e je documentade une
vore la presince dal ors intai
boscs de nestre regjon. I lôr
moviments e lis lôr predazions,
plui di a lassâ il segn in tamars
e aziendis agriculis (la ultime
colpide e je
a Lusevare,
cuntun
mus e trê
pioris
mangjâts),
a son
osservâts
pas par pas
di un
sisteme di
videocjamaris
specific di
Universitât dal Friûl e de Regjon,
che za di timp, intal progjet Life
Arctos, al è daûr a dâ fûr ai
arlevadôrs centis eletrificadis e
dissuasôrs a pueste par difindi i
propris animâi.

Scuelis cence pc

Su 7.169 classis scolastichis de
regjon, a pene che 37 a son
informatizadis e dome 933 a son
dotadis di lavagnis interativis
multimediâls: numars che a
sierin il Friûl Vignesie Julie ben jù
ae classifiche taliane pe presince
di supuarts informatics intes
scuelis. Une docilitât informati-
che che e larà in piês cuant
che, dal an che al ven, il Mini-
steri al introdusarà i libris digjitâi,
obleant lis fameis furlanis a
dotâsi di un pc par ogni frut.

Pil a pierdi

Agroalimentâr in bande, ducj i
setôrs produtîfs regjonâi a son
daûr a patî il colp de crisi: a
confermâlu al è il Prodot interni
sporc dal Friûl - VJ, che dal
2008 al à pierdût ben 7 ponts
percentuâi. A contraisi di chê
altre bande al è ancje il numar
des aziendis e la ocupazion:
daûr dai ultins dâts Cisl, a vuê si
contin 70 mil personis judadis dai
amortizadôrs sociâi, di chestis
20 mil in mobilitât, duncje cence
lavôr e cence pussibilitâts
concretis di tornâ a impleâsi in
curt. 

Crôs Rosse sfratade

Dai 17 di Mai l’ambulatori
infermieristic de Crôs rosse
taliane, tal slarc des Graciis a
Udin, al restarà cence cjase: a
dâ il sfrat ae associazion che di
un trente agns in graciis dai siei
volontaris al ufrìs servizis
ambulatoriâi gratuits e di
distribuzion de mangjative a
categoriis sociâls vulnerabilis e in
cundizion di discomut sociâl, e je
stade la proprietarie dal imobil, la
Aziende pai servizis ae persone
“La Cuiete”. 

Murie di aziendis

Intal prin trimestri dal an in Friûl -
Vignesie Julie a son sparidis dal
dut ben 878 impresis: 552 a
Udin, 222 a Pordenon, 100 a
Triest e 5 a Gurize. A passâse
piês la provincie di Udin dulà
che, ai 31 di Març, il tas di
cressite des aziendis al jere dal -
1,04. Daûr de Confesercenti la
colpe e je ancje dal ecès di
liberalizazions che al à vût l’efiet
di penalizâ i esercizis piçui e
medis.

31 milions par dute la regjon, 15
pe provincie di Udin e 5 par chê
di Pordenon: a tant al rive chel
che i disin “tesaurut” che lis
scuelis dal Friûl - Vignesie Julie
si spietavin al vignìs rimborsât
dal Stât e che invezit nol vignarà
mai tornât. La brute gno-
ve ai istitûts scolastics
regjonâi ur è rivade dal
numar circolâr 17 dai 17
di Avrîl dal 2013 dal Mini-
steri des Financis, là che
il messaç al è clâr: lis
scuelis che tra il 2006 e il
2009 a àn frontât, cun ri-
sorsis lôr, lis spesis che a
varessin vudis di jessi cu-
viertis cun fonts ministeriâi
(di fat, duncje, anticipan-
tju) no saran rimborsadis. 

Dut par chel che il di-
retôr dal ufici scolastic
Denêl regjonâl Beltrame
al à definît un “pastiç contabil”.
In sostance, in spiete di vê i bêçs
di Rome, pes propriis dibisugnis
ordenariis lis scuelis a àn doprât
fonts che a vevin in casse e che
a vignivin di Comuns, Regjon,
Provinciis e fameis. Fonts che
però a jerin destinâts a finanziâ
altris ativitâts o progjets e che lis
scuelis a contavin di recuperâ
une volte vûts i finanziaments mi-
nisteriâi previodûts. 

Prime di doprâ i bêçs rivâts di
altris sogjets, però, lis segretariis
a varessin vût di scrivi a belanç
che chei fonts a jerin vincolâts
za par une serie di altris fins. In
chest mût al sarès risultât palês
che a jerin dai impegns di spese

che a restavin cence cuviertidu-
re e che, duncje, a podevin jessi
metudis a caric dal Stât, calco-
lant di vê un credit intai siei con-
fronts.

Lis scuelis, invezit, si son li-
mitadis a aurî de ocorence ai
fonts de cjase e a iscrivi a be-
lanç lis sumis corispondentis
tant che residuis passîfs (ven
a stâi tant che contribûts ma-
durîts, ma ancjemò di vê).

Cumò il Ministeri nol ricognòs
chest debit, parcè che, se lis
scuelis a àn paiât, al vûl dî che a
vevin dai bêçs par fâlu. E il pa-
stiç al è fat.

A gjavâse a son invezit chês
scuelis che no si son esponudis,

evitant di anticipâ il
paiament di furnidu-
ris e prestazions pro-
fessionâls e scjariant
l’inadempiment sul
Stât: za intai mês pas-
sâts il Miur al à tor-
nât 863 mil euros a
20 des 230 scuelis
tocjadis, cinc istitûts
di Pordenon, doi di
Gurize e tredis in pro-
vincie di Udin.

Par dutis chês altris,
i mancjâts rimbors a
son suntune media di
70-80mil euros. Daûr

dai sindicâts de scuele, tancj isti-
tûts comprensîfs a riscjin il crac:
calcolant che i belançs di tantis
scuelis a son in ros za di timp (i
istitûts scolastics de zone di Por-
denon, par esempli, intal 2009
a acusavin une buse di belanç
di 8 milions di euros), il man-
cjât paiament dai credits pre-
grès al va a pericul di trasfor-
mâsi intal classic lamp che al
fâs sclopâ il ton.

Se si va indevant cussì....Se si va indevant cussì....Se si va indevant cussì....Se si va indevant cussì....Se si va indevant cussì....

Furlans che a àn fat
fevelâ di lôr dilunc vie

la cuindisine

CE FCE FCE FCE FCE FASIAL?ASIAL?ASIAL?ASIAL?ASIAL?
“Furlan in Comun”“Furlan in Comun”“Furlan in Comun”“Furlan in Comun”“Furlan in Comun” al ufrìs ai
uficis e ai servizis dal Comun lis
sôs competencis te elaborazion
e te traduzion di tescj par furlan
par meti adun in modalitât
bilengâl (o plurilengâl) la
modulistiche aministrative e il
materiâl informatîf che al tocje
lis diviersis ativitâts inmaneadis
de bande dal Ent o in
colaborazion cun altris sogjets.
Cun di plui al è a disposizion di
uficis, struturis e servizis
comunâi che a vessin
dibisugne de traduzion par
talian di tescj par furlan fats
indenant ae aministrazion
comunâl de bande di singui
citadins, comitâts o

associazions.
“Furlan in Comun”“Furlan in Comun”“Furlan in Comun”“Furlan in Comun”“Furlan in Comun”, inte suaze
de sô ativitât di promozion dal ûs
public e sociâl de lenghe furlane
tal contest citadin, al met lis sôs
competencis ancje a disposizion
di chei sogjets
publics e privâts,
che a operin tal
teritori dal Comun
te realizazion di
ativitâts sportivis,
culturâls, sociâls,
di agregazion e di promozion
economiche e turistiche, te
gjestion dai servizis pe persone
o te organizazion di
manifestazions, iniziativis e
events. La colaborazion tra il
Sportel linguistic e chestis

realtâts che a son ativis in citât
– tant che lis scuelis dal teritori
e lis associazions culturâls,
sportivis e di volontariât – si
concretize intun jutori diret te
elaborazion e te traduzion di
tescj par furlan di doprâ tes
iniziativis di informazion e
comunicazion che a tocjin lis
ativitâts che chês stessis a
davuelzin, a gjestissin e a
inmanein.
Cheste stesse assistence e ven

dade ai singui citadins che le
domandin. Ducj i servizis a son
dâts fûr cence coscj.
Tal ambit dal Comun e dal
teritori “Furlan in Comun”“Furlan in Comun”“Furlan in Comun”“Furlan in Comun”“Furlan in Comun” al
cjape part ae progjetazion e ae

realizazion di iniziativis di
informazion e di comunicazion e
al colabore inte metude adun di
intervents pe promozion e pe
difusion di ativitâts e progjets di
caratar culturâl, educatîf,
editoriâl, multimediâl, sociâl,
sportîf e artistic in lenghe
furlane.
“Furlan in Comun”“Furlan in Comun”“Furlan in Comun”“Furlan in Comun”“Furlan in Comun” al da ancje
informazions in cont de
normative di tutele de lenghe
furlane e plui in gjenerâl des

minorancis linguistichis.

CUI? CEMÛT? DULÀ?CUI? CEMÛT? DULÀ?CUI? CEMÛT? DULÀ?CUI? CEMÛT? DULÀ?CUI? CEMÛT? DULÀ?
CUANT?CUANT?CUANT?CUANT?CUANT?
Il progjet “Furlan in Comun”“Furlan in Comun”“Furlan in Comun”“Furlan in Comun”“Furlan in Comun” al è
metût adun par cont dal Comun

di Udin de bande de coopera-
tive SerlingSerlingSerlingSerlingSerling. L’operadôr dal
Sportel linguistic al è il dot.
Marco StolfoMarco StolfoMarco StolfoMarco StolfoMarco Stolfo, che si pues
contatâlu cu la pueste
eletroniche ae direzion
furlan.incomun@comune.udine.it.
Il numar di telefon dal Sportel
linguistico al è il 04320432043204320432
271623271623271623271623271623, che al è chel istès
dal Ufici pe lenghe furlane,
che cumò al è logât in Vie
Ermes di Colorêt 22. In cheste

fase il riceviment
pal public al ven fat
daûr apontament
(telefonic o e-mail).
Il responsabile dal
Ufici pe lenghe
furlane al     è il sig.

Diego NavarriaDiego NavarriaDiego NavarriaDiego NavarriaDiego Navarria, che si pues
contatâlu al numar di telefon
0432 2712630432 2712630432 2712630432 2712630432 271263 e ae direzion
e-mail
diego.navarria@comune.udine.it.

FURLAN IN COMUN
Il sportel pe lenghe furlane dal Comun di Udin

Furio HonsellFurio HonsellFurio HonsellFurio HonsellFurio Honsell
Bis a Palaç D’Aronco

Ae fin no je stade partide. Furio Honsell
al à vinçût in maniere nete la balotazion pe
elezion a sindic di Udin. Cul 54,69 par cent
dai consens il candidât dal centriçampe al
à passât il so antagonist, Adriano Ioan,
sostignût dal centridiestre, che si è fermât
al 45,31 par cent. In tiermins di vôts, l’ex
retôr de universitât di Udin, ae vuide de
citât dal 2008, al à tirât sù 20.632 vôts,
Ioan 17.094. A pet dal prin turni Honsell al
à otignût 776 vôts in mancul, Ioan a ‘nd à
vuadagnâts 520.

Michele DavinoMichele DavinoMichele DavinoMichele DavinoMichele Davino
Campion di foto
sot aghe

Il furlan Michele Davino al à
concuistât il tierç puest tal
Campionât mondiâl di foto-
grafie sot aghe che si è fat a
Cayo Largo, a Cuba. Istrutôr
sub de Fias e membri de
Furlane Subacuis, al à rapre-
sentât i colôrs de Italie intune
cul roman Stefano Proakis.
Lis garis si son fatis intal zîr
di doi dîs e su cinc categoriis
(pes, macro, macro cun teme,
ambient e ambient cun mode-
le). Di là dal tierç puest
assolût, Davino al à concui-
stât ancje l’aur inte categorie
“pes” e il bronç in chê “ma-
cro”.

Giovanni FaniaGiovanni FaniaGiovanni FaniaGiovanni FaniaGiovanni Fania
Segretari gjenerâl Cisl

Giovanni Fania al fâs il bis
ae vuide de Cisl regjonâl. Il
sindicalist di 55 agns, di
origjin puliese, al è stât
riconfermât ae unanimitât
intal rûl di segretari de
assemblee congressuâl. Za
segretari de Cisl scuele di
Gurize e de Union teritoriâl
gurizane, al fâs part de
segretarie regjonâl dal 2001.
Dongje di lui a saran an-
cjemò Iris Morassi e Elvio Di
Lucente, riconfermâts, e dôs
gnovis jentradis: Alberto
Monticco, za segretari
regjonâl passât dopo ae Fim

taliane, e Luciano Bordin, ex
segretari de Cisl di Triest. 

Giada CragnoliniGiada CragnoliniGiada CragnoliniGiada CragnoliniGiada Cragnolini
Bal di aur

E je partide de scuele di
danze “Oasi” di Osôf la cubie
che e à vinçût la gare interna-
zionâl di bal “Olimpic cup”

organizade a Mosche de
World dance sport federation.
O fevelìn de osovane Giada
Cragnolini e dal sicilian Micha-
el Infanti, che al è vignût a stâ
in Friûl par coltivâ la sô pas-
sion. Ducj i doi di 20 agns, a
son rivâts tal prin puest inte
categorie “1934 open”, jen-

trant cussì tra lis vincj miôr
cubiis di balarins tal mont.

Davide RaffinDavide RaffinDavide RaffinDavide RaffinDavide Raffin
Al Maxxi di Rome

Al è ancje un progjet dal
architet pordenonês Davide
Raffin tra chei che a componin
la mostre “Gnovis glesiis

talianis” tal museu Maxxi di
Rome e che al presente i
risultâts dai concors nazionâi,
convocâts de Cei. Al è il
complès parochiâl dal Sacri
Cûr di Jesù di Baragalla,  a
Reggio Emilia, ideât dal profes-
sionist pordenonês e di pôc
completât. Raffin al è nassût a

Pordenon intal 1969 e si è
laureât a Vignesie intal 1995.
Dal 2006 al è professôr a
contrat in Architeture dai
internis ae Universitât dai
studis di Udin. Al à otignût
ricognossiments in concors
internazionâi cemût che il
Rabin Square Competition di
Tel-Aviv e, par altri, al à vinçût

il setim Premi Marcello D’Oli-
vo di Udin.

Bryan CristanteBryan CristanteBryan CristanteBryan CristanteBryan Cristante
Golden boy

Il Milan al à vût une ufierte
“impuartante” dal Chelsea par
Bryan Cristante, ma nol à

IN SENS ORARI: Giada Cragnolini, Bryan Cristante, GiovanniIN SENS ORARI: Giada Cragnolini, Bryan Cristante, GiovanniIN SENS ORARI: Giada Cragnolini, Bryan Cristante, GiovanniIN SENS ORARI: Giada Cragnolini, Bryan Cristante, GiovanniIN SENS ORARI: Giada Cragnolini, Bryan Cristante, Giovanni
Fania, Michele Davino, Paolo MaurensigFania, Michele Davino, Paolo MaurensigFania, Michele Davino, Paolo MaurensigFania, Michele Davino, Paolo MaurensigFania, Michele Davino, Paolo Maurensig

nissune voie di lassâlu lâ. Lu à
declarât il responsabil dal setôr
zovins milanist Filippo Galli che
al à sclarît ancje cemût che il
circul al ponti tant sul centri-
cjampist furlan, talent de scua-
dre Primevere milanese rivade
ae finâl dal torneu di Viareggio,
che ae sô fin une jurie di gjorna-
liscj i à assegnât a Cristante il
premi “Golden boy” che al va al
miôr zuiadôr de rassegne.
Nassût intal balon intal Sant
Zuan di Cjasarse, a 11 agns al è
passât ae Gorghense di Mote di
Livence, par rivâ, doi agns dopo,
al Milan. Disevot agns a pene
fats e un contrat cuincuenâl a
pene firmât cu la scuadre rosse
e nere, Cristante al à fat za
regjistrâ un record: ai 6 di
Dicembar dal 2011, cun dome
16 agns, al à zuiât in cope dai
campions cuintri de scuadre
ceche dal Plezen. Al è il zuiadôr
plui zovin di simpri dal Milan a
vêlu fat e il tierç in dute la storie
de competizion europeane plui
prestigjose.

Paolo MaurensigPaolo MaurensigPaolo MaurensigPaolo MaurensigPaolo Maurensig
Un gnûf romanç

A vincj agns de publicazion di
“La variante di Lunenburg” il
scritôr furlan Paolo Maurensig al
dediche un gnûf romanç al mont
dai scacs. “L’arcagnul dai scacs.
Vite segrete di Paul Morphy”, a
pene lât fûr par Mondadori, al
ripasse la esistence di un dai plui
grancj e enigmatics campions de
storie dai scacs, vivût intai Stâts
Unîts ae fin dal Votcent.

Il studi, come che o disevin,
al è sparît. E in cualchi scan-
sel al sarès restât se lis asso-
ciazions ambientalistis furlanis
WWF e Legambiente no ves-
sin rot il mûr dal cidin denun-
ziant la facende e indreçant ai
doi guviers une domande pre-
cise.

I Guviers di Slovenie e Cra-
vuazie a pandin il studi dal Isti-
tût francês su la sigurece nu-
cleâr, che al à evidenziât un alt
pericul sismic inte zone di Kr-
ško. Lu do-
mandin WWF
e Legambien-
te, intune note
mandade intai
dîs passâts ai
m i n i s t e r i s
competents di
Lubiane e Za-
gabrie (la cen-
trâl nucleâr e
je proprietât,
pal 50% ogni-
dun, dai doi
Paîs).

La stampe e
veve dade la
notizie, ae fin
di Març, des
conclusions di
chest studi,
comiss ionâ t
propit de societât che e gjestìs
la centrâl, in funzion dal pro-
gjet di dopleâle. Di timp, di fat,
al è il progjet – metût ancje,
intal 2011, intal Plan Energjetic
de Republiche di Slovenie – di
fâ sù in bande de centrâl di 690
MW di cumò (jentrade in vore
intal 1983), une gnove di 1.600
MW.

Un progjet che al veve entu-
siasmât l’ex president dal Friûl
- Vignesie Julie, Renzo Tondo,
che al jere rivât a proponi l’in-
tervent economic de Regjon
par poiâ cheste imprese. Une
propueste sostignude ancje dai
industriâi regjonâi e dal rest il
stes ministri dal forest dal Gu-
vier Prodi, Massimo D’Alema,
in visite a Lubiane intal 2007,
al veve ipotizât un acuardi
energjetic di cheste sorte: poie

dal ENEL ae costruzion de
gnove centrâl nucleâr, in cam-
bi di une disposizion “tenare”
slovene sui rigasificadôrs pre-
viodûts a Triest e intal Golf…

Il disastri di Fukushima e il ri-
sultât dal referendum sul nu-
cleâr intal Jugn 2011 a vevin
cambiât tant il senari, ma no
par ce che al tocje la posizion
dal Guvier di Lubiane e chê di
Tondo.

Il studi francês al pues jessi
decisîf, parcè che lis sôs con-

clusions – daûr
di ce che al
jere ripuartât
de stampe – a
saressin dal
dut negativis a
pet de ipotiza-
de costruzion
de seconde
centrâl nu-
cleâr. Il studi
al è stât però
tignût sot se-
gret de so-
cietât che lu
veve comis-
sionât.

Di chi la do-
mande des dôs
associazions
ambientalistis,
par che al ve-

gni pandût invezit in maniere
integrâl e su di chel si tachi un
dibatiment viert a dut il mont
sientific.

“Al è inacetabil – a comentin
di fat i presidents regjonâi di
WWF e Legambiente, Rober-
to Pizzutti e Elia Mioni – che
un document di cheste impuar-
tance nol vegni metût a dispo-
sizion di ducj i interessâts. Tra
chei interessâts a son dal si-
gûr ancje i citadins dal Friûl -
Vignesie Julie (Triest al è lon-
tan 139 km in linie di aiar di
Krško, Gurize 146). Un prin-
cipi elementâr di trasparence
al impon che il studi al sedi fat
cognossi, tradot intes lenghis
dai Paîs che a nivel potenziâl
a podaressin jessi tocjâts di un
incident inte centrâl, par che su
di chel si esprimin chei che a

“Tirait fûr dai scansei
chel studi su Krsko”

WWF E LEGAMBIENTE A INVIDIN I GUVIERS SLOVEN E CRAVUAT A RINDI PUBLIC IL STU-
DI FRANCÊS SU LA SISMICITÂT DE AREE DULÀ CHE E JE LA CENTRÂL NUCLEÂR.

TTTTTriestriestriestriestriest

UdinUdinUdinUdinUdin

TTTTTumieçumieçumieçumieçumieç

GurizeGurizeGurizeGurizeGurize

LubianeLubianeLubianeLubianeLubiane

ZagabrieZagabrieZagabrieZagabrieZagabrie

KlagenfurtKlagenfurtKlagenfurtKlagenfurtKlagenfurt

GrazGrazGrazGrazGraz

RjekaRjekaRjekaRjekaRjeka

Al sarès chestAl sarès chestAl sarès chestAl sarès chestAl sarès chest
il fall outil fall outil fall outil fall outil fall out
radioatîf intalradioatîf intalradioatîf intalradioatîf intalradioatîf intal
câs di uncâs di uncâs di uncâs di uncâs di un
incident aeincident aeincident aeincident aeincident ae
central dicentral dicentral dicentral dicentral di
Krsko, cuntuneKrsko, cuntuneKrsko, cuntuneKrsko, cuntuneKrsko, cuntune
colade di 1colade di 1colade di 1colade di 1colade di 1
miliart e mieçmiliart e mieçmiliart e mieçmiliart e mieçmiliart e mieç
di Curie (unitatdi Curie (unitatdi Curie (unitatdi Curie (unitatdi Curie (unitat
di misure dedi misure dedi misure dedi misure dedi misure de
radio ativitât) eradio ativitât) eradio ativitât) eradio ativitât) eradio ativitât) e
cuntu aiar dicuntu aiar dicuntu aiar dicuntu aiar dicuntu aiar di
15 chilometris15 chilometris15 chilometris15 chilometris15 chilometris
par ore. Friûl epar ore. Friûl epar ore. Friûl epar ore. Friûl epar ore. Friûl e
Carinzie aCarinzie aCarinzie aCarinzie aCarinzie a
saressinsaressinsaressinsaressinsaressin
cjapâts dentricjapâts dentricjapâts dentricjapâts dentricjapâts dentri
in plen.in plen.in plen.in plen.in plen.

Se te centrâl al sclope un reatôr

KrskoKrskoKrskoKrskoKrsko

àn lis competencis e l’interès
di fâlu”.

I ambientaliscj a osservin che
lis conclusions su la sismicitât
di Krško no puedin no rivuar-
dâ ancje la centrâl nucleâr di
cumò (che il Plan Energjetic
sloven al volarès mantignî in
funzion fin tal 2043), e la sô
pericolositât e je stade plui vol-
tis denunziade in passât, tant
che si à domandât plui voltis
che le sierassin, fintremau in-
tes osservazions presentadis
sul Plan Energjetic de Repu-
bliche di Slovenie.

WWF e Legambiente a do-
mandin che ancje il ministeri
dal ambient talian e la Regjon
Friûl Vignesie Julie si impegnin
cu lis istituzions slovenis e cra-
vuatis, par che il studi francês
al sedi fat public. “Fin che al
jere Tondo a guviernâ la
Regjon – a concludin Pizzutti
e Mioni – nol jere di fâsi ilu-
sions, e di fat intes sôs osser-
vazions sul Plan Energjetic slo-
ven la Regjon al jere stât ben
atent di no fevelâ de centrâl nu-
cleâr. Cumò invezit o confidìn
intune disposizion tant divier-
se, stant che si visìn che De-
bora Serracchiani si jere impe-
gnade pal SÌ al referendum sul
nucleâr dal Jugn 2011”.

Cuant che e à tacât a
pensâ ae pussibilitât
di dopleâ la centrâl
nucleâr di Krsko, la
societât che le gjestìs
e a comissionât un
studi sui pericui di
sismicitât de aree a di
une societât francese
specializade in chest
setôr. Za fa cualchi
mês il studi al è stât
consegnât ai guviers
sloven e cravuat. Po
al è sparît. Cuâi sono i
risultâts dal scandai?
Sono o no lis
condizions no dome
par dopleâ la centrâl
ma parfin par tignî
vierte che di cumò?
Domandis destinadis
a restâ cence
rispueste.

TECNICS PRO
Leon Cizelj
diretôr dal dipartiment di inzegnarie dai reatôrs al Jozefdiretôr dal dipartiment di inzegnarie dai reatôrs al Jozefdiretôr dal dipartiment di inzegnarie dai reatôrs al Jozefdiretôr dal dipartiment di inzegnarie dai reatôrs al Jozefdiretôr dal dipartiment di inzegnarie dai reatôrs al Jozef
Stefan Institut di LubianeStefan Institut di LubianeStefan Institut di LubianeStefan Institut di LubianeStefan Institut di Lubiane

Si son calcolâts doi gjenars di taramots pe struture de
centrâl. Dopo un debil, di plui o mancul 5,5 Richter, Krsko
al pues lâ indevant a operâ cence problemis. Inte ipotesi di
un plui fuart, l’obietîf dai costrutôrs al jere di salvâ la centrâl
ma cence fâle ripartî dopo. O pensi che Krsko e puedi
tignî bot fin al 9 Richter, tant che a Fukushima.

Peter Suhadolc
prprprprprofessôr di Fisiche terofessôr di Fisiche terofessôr di Fisiche terofessôr di Fisiche terofessôr di Fisiche terestrestrestrestrestre ae universitât di Te ae universitât di Te ae universitât di Te ae universitât di Te ae universitât di Triestriestriestriestriest

L’ultin fuart taramot dongje di Krsko al è chel di Brezice dal 1917.
No vin notiziis di taramots parsore al 5,5 Richter inte aree, se no
intai contors di Zagabrie, a 50-60 km di distance. Là i taramots a
rivin a vê une magnitudib fin a 6-6,5 grâts de scjale Richter. La
centrâl e je stade progjetade par resisti a une fuarce di 0,30 g,
dulà che g al segne la acelerazion di gravitât terestre. Di pôc al è
stât riviodût il progjet e la stime e je stade puartade a 0,60 g.

TECNICS CUINTRI
Heinz Hoegelsberger
gjeolic austriac, consulent Amîs de Tiere, Austriegjeolic austriac, consulent Amîs de Tiere, Austriegjeolic austriac, consulent Amîs de Tiere, Austriegjeolic austriac, consulent Amîs de Tiere, Austriegjeolic austriac, consulent Amîs de Tiere, Austrie

La decision di fâ sù la centrâl Krsko e je stade politiche e no
basade sui dâts gjeologjics. La aree e je fra chês plui sismichis in
Slovenie e la centrâl e je stade fate intal puest falât. La centrâl, su
la cjarte, e varès di resisti cence problemis a taramots plui bas dal
grât 5,8 de scjale Richter. Ma inte aree, par ce che si è regjistrât in
ete storiche, si son verificâts taramots ancje plui fuarts. Nol je
dome une cuistion di magnitudin, ma ancje di acelerazion dal
teren: la Unesco e à calcolât che inte aree di Krsko ogni 200 agns
a puedin verificâsi scjassadis cuntune acelerazion di 0,31 g, intant
che la centrâl e pues sopuartâ dome che un 0,30 g.

Livi Sirovich, gjeolic
gjeolic, gjeolic, gjeolic, gjeolic, gjeolic, coordenadôr dal grup di ricercje “Sismologjiecoordenadôr dal grup di ricercje “Sismologjiecoordenadôr dal grup di ricercje “Sismologjiecoordenadôr dal grup di ricercje “Sismologjiecoordenadôr dal grup di ricercje “Sismologjie
Inzegneristiche e TInzegneristiche e TInzegneristiche e TInzegneristiche e TInzegneristiche e Tecnichis Aplicadis al Pericul” dal Ogsecnichis Aplicadis al Pericul” dal Ogsecnichis Aplicadis al Pericul” dal Ogsecnichis Aplicadis al Pericul” dal Ogsecnichis Aplicadis al Pericul” dal Ogs

Nissun nol à calcolât fin cumò la rispueste dal implant a une
solecitazion sismiche compagne di chê dal taramot dal Friûl
(magnitudin 6,4) e no savìn ancjemò se chest valôr al rapresenti
il massim par Krsko. A plui o mancul 25 km di Krsko, si à
verificât intal 1880 il taramot che i disin “di Zagreb”, che i
assegnìn in maniere provisorie une magnitudo di plui o mancul
6,3. Te ete de progjetazion dal implant (fin agns ’70), po, no si
cognossevin lis faiis cun ativitât resinte in zone, che magari
cussì no cumò a son daûr a vignî fûr.

LLLLL’ex pr’ex pr’ex pr’ex pr’ex president de Regjonesident de Regjonesident de Regjonesident de Regjonesident de Regjon
Renzo TRenzo TRenzo TRenzo TRenzo Tondo al incuintrondo al incuintrondo al incuintrondo al incuintrondo al incuintre il prine il prine il prine il prine il prin
ministri sloven Pahor: Tministri sloven Pahor: Tministri sloven Pahor: Tministri sloven Pahor: Tministri sloven Pahor: Tondo alondo alondo alondo alondo al
voleve partecipâ al finanziamentvoleve partecipâ al finanziamentvoleve partecipâ al finanziamentvoleve partecipâ al finanziamentvoleve partecipâ al finanziament
de centrâl.de centrâl.de centrâl.de centrâl.de centrâl.

Dulà si cjatie la struture dal
Hospice?

Il repart al è tal secont plan de
residence privade “Zafîr” a Mar-
tignà. La sielte di creâ l’hospice
provisori dentri di une struture pri-
vade a Martignà e je stade sosti-
gnude de rapresentance dai sin-
dics par vê une rispueste sigure
in timps curts.

Trop costial l’Hospice den-
tri la residence privade
“Zafîr”? Intant che si spiete la
gnove struture di fâ si continue a
paiâ 600 mil euros di fit anuâl par
15 puescj di hospice provisoris
rigjâvâts inte struture privade di
Martignà.

Cemut ise la acetazion?
Traviers une domande manda-

de al Distret Sanitari de
bande dal miedi di medi-
sine gjenerâl; dal repart
ospedalîr o de Residence
Sanitarie Assistenziâl
(RSA). La domande e
ven prin esaminade e po
passade indevant par or-
ganizâ la cjapade in cjaml
bon acet dal pazient.

Ce struture ise l’Ho-
spice?

L’Hospice e je une stru-
ture sanitarie residenziâl
dedicade aes personis in
fase vanzade di malatie, che a
àn bisugne di curis paliativis cul
obietîf di dâ liberazion aes fameis
e rispueste a segnâi de persone
che i gjavin la sô cualitât de vite
e par garantî la dignitât di vite
intun moment dificil e delicât
cuant che a cjase nol è pussibil
garantî plui une buine assisten-
ce.

Ce vuelial dî curis paliativis?
A cjalin massime al control dal

dolôr e a cirin di dâ rispuestis a
chei altris segnâi ancje psicolo-
gjics, sociâi e spirituâi. Il fin al è
otignî une miôr cualitât di vite pai
pazients e des lôr fameis.

A cui isal dreçât?
Lis curis paliativis a son dreça-

dis al malât che nol rispuint plui
a altris trataments specifics, a
personis tocjadis di malatiis che
no àn plui une terapie che e fun-
zioni.

Ce che al ufrìs?
Cu la condivision de persone e

de sô famee, si cjape cure dal
pazient garantintji une grande
atenzion intal rispiet de dignitât
e de libertât dal individui.

Ce professionalitât che a
operin intal Hospice

Al è presint un grup di profes-
sioniscj componût di miedis (mie-
di di medisine gjenerâl, aneste-
sist, terapist dal dolôr); psicolic;
infermîrs; operadôrs sociosanita-
riis. E je cun di plui previodude
la consulence di altris figuris pro-
fessionâls in rispueste a esigjen-
cis specifichis e ancje la ativa-
zion des associazions di volonta-
riât.

Dulà saraial logât il gnûf ho-

Cuant che il mâl no
ti lasse redenzie

IL PROGJET
15 puescj e 58 jets di RSA te ex caserme

Il progjet al previôt une part ocupade dal hospice e un servizi
par chei che a àn dibisugne di vê curis paliativis nome intal timp
de zornade. Il bloc centrâl su trê plans fûr tiere, plui un plan
intierât, al ospitarà lis cjamaris par une sessantine di puescj di
residence assistude e spazis comuns, pe palestre, pe mense, pe
capele, pe sale riunions, pe biblioteche, cun puescj pes autos e
dut torator grancj zardins. «Cun cheste opare, al osserve  il
president de Fondazion Morpurgo-Hofmann Colle, o metìn lis
fondis par un centri pai malâts cronics no lontan dal centri pe
riabilitazion a Udin Sud, lassant chel ospedalîr pai problemis acûts
a Nord de citât. Se no rivarìn a vê a disposizion dute la cifre, al
dîs Bepino Colle, o larìn indevant a tocs. La rivisitazion dal progjet
si rint necessarie par permeti la costruzion a modui. L’auguri al è
di podê vierzi il cantîr intal 2014».

INALTRÒ
Cividât, intal gnûf paveon dal ospedâl

Il tant spietât servizi di acet e cure par malâts terminâi intai
spazis dal gnûf paveon ospedalîr di Cividât al è dongje de
viertidure. «Mi è parût di capî – al à dit il miedi e conseîr comunâl
Marino Sodde – che i dîs puescj di hospice previodûts a
podaressìn slitâ a pet des spietis, e ancje di tant par vie de
dotazion dal personâl necessari che la Aziende pai servizis
sanitaris e varà di assumi cuntune deroghe de bande de
Regjon». Al rispuint il sindic Stefano Balloch: «Nuie pôre,
l’hospice si fasarà. I lavôrs intal paveon di soreli jevât a son
insom, la conclusion e je previodude pe fin dal mès di Jugn». Ma
Marino Sodde al ribat: «No podevino previodi la dibisugne di
gnovis assunzions, viodût che dal hospice de zone cividine si
fevele za di cinc agns?»

Tisane, in graciis di une ereditât

La spese previodude pe Citadele de salût di Tisane e je di plui o
mancul 16 milions di euros. Doi i lots di intervent par rivâ ae
costruzion di un edifici par ospitâ i uficis dal Ambit, puescj jet di Rsa
e Hospice, il centri diurni de cjase di polse e des stanziis destinadis
a malâts acûts e personis in stât vegjetatîf. Il sindic di Tisane
Salvatore Benigno al à ilustrât i detais dal gnûf edifici di 14 mil
metris cuadris, ripartît in trê plans, tra l’altri par 24 puescj jet par
acûts, 26 puescj  di Rsa e 11 puescj  fra Hospice e stât vegjetatîf
di fâ cuntune spese di 8 milions di euros «finanziât in part cul
patrimoni Toniatti che al larà a cuvierzi la part assistenziâl e in part
cui 3 milions di euros de Regjon pes spesis de part sanitarie». Il
comitât popolâr tisanot, dant leture dal testament de defonte Ida
Teodolinda Toniatti, al à volût ricuardâi al Comun cemût che l’ent
nol sedi «il proprietari» de ereditât ma dome l’esecutôr testamen-
tari e, cemût che al sarès stât miôr, prime di metisi a progjetâ,
verificâ cui anzians dal paîs, vêrs beneficiaris dal testament, cemût
spindi il patrimoni che la Toniatti e à lassât, «a benefici des personis
anzianis dal paîs - si lei intal testament - in câs cuntun adatament
de cjase materne a cjase di polse par anzians».

spice di Udin?
Al sarà costruît a tocs inte ex

caserme Piave, te zone di vie
Lumignà, su la base des disponi-
bilitâts economichis. Pal moment,
la Fondazion Morpurgo Hof-
mann e à a disposizion une part
de cifre necessarie (un finanzia-
ment al ven de Regjon,  a son
contribûts statâi e il rest e à di
metilu la Fondazion) e no je cier-
te di vê dutis lis risorsis par fâ su
la struture cussì come che al è
previodût intal progjet che al zon-
tarà ce che al cjaparà de vendite
de ex cliniche Santi di vie Monte
Grappa.

Parcè no fâlu te ex cliniche
Santi di vie Monte Grappa?
Nol jere pussibil adatâ la strutu-

re par vie che a mancja-
vin i spaziis pal vert e i
parcs pes machinis. «A
son stâts chi rapresentan-
ts de Fondazion a dîmi
che no jerin i spazis sufi-
cients» al à vût sclarît il
sindic Furio Honsell.

Cuâi problemis sono
te ex caserme Piave,
inte zone di vie Lumi-
gnà? Inte aree dismetu-
de inte zone di vie Lumi-
gnà a coventin lavôrs di
bonifiche. Dopo lis inve-

stigazions ambientâls che a dimo-
strin concentrazions di là de nor-
me di contaminazion di materiâi
di ripuart che a vegnivin de aça-
larie Safau. I coscj de bonifiche
ju paiarà la Fondazion Hospice-
Rsa Morpurgo Hofmann e a ser-
viran doi agns e une cifre di 400
mil euros che e podarès però
cressi dopo altris verifichis. Cen-
ce contâ che dopo dai intarts i
coscj de opare a son cressûts.

IL CÂS

Cul fisic fiscât di un tumôr che
nol perdone, invezit di frontâ une
altre operazion, al à decidût di
murî cun di chel che a clamin sui-
cidi assistût. Cussì al è muart lu-
nis ai 4 di Març passât, in Svui-
zare, Marcello Costantini, 70
agns, funzionari dal Inps in pen-
sion. Daûr de sielte di Costanti-
ni, di murî cul al suicidi assistût,
e je è forsit tante soference, un
dolôr no acetât, la pôre, e cuissà
ce altri.

«Che mi fasi murî! Mi do-
mande cualchidun», e dîs Ma-
ria Conte miedi responsabile
dal Hospice de Ass 6 «a mont
e à di jessi une comunicazion
corete, une responsabilizazion

Al somearà impussibil, ma la capitâl dal Friûl, par vê un ricovar pai malâts in fin di vite a à
scugnût afitâ une struture privade a Martignà. Paiant un afit di 600mil euros ad an.
Domandis e rispuestis suntune situazion che si strissine di agnorums

IL SCANDAI
di STEFANO GASTI

Malât di tumôr al sielç il suicidi assistût
Un funzionari Inps in pension di Pordenon

dal câs par che une sielte cus-
sì dolorose, ancje pe famee, no
sedi metude in vore. Jo o doi
une rispueste, o in-
terven sui sintoms,
o cîr di compagnâ
la persone intal
mût coret. La as-
sistence in curis
paliativis e servìs
a cjapâ sù perso-
nis che a àn  dibi-
sugnis diferentis,
che a son fisichis
ma ancje psicolo-
gjichis, cjapât dentri il ricognos-
si il lôr dolôr. Se la domande e
ven formulade, alore o soi jo
che o scuen domandâmi dulà

che o soi daûr a falâ. Se no si
agjìs su la disperazion, si oten
dome altre disperazion. No jen-

tri intal merit de li-
bertât de sielte in-
dividuâl, e zonte
Maria Conte, ma e
je une sielte che jo
o lei tant che un
berli di aiût che nol
è stât scoltât.  O
crôt che daûr di
une disperazion tant
clare, o vin di restâ
rivuardôs ancje se

no le condividìn, e che e sedi la
dibisugne di capî ce che si pues
fâ par evitâ che robis di cheste
fate a sucedin».

Marcello Costantini

La “residence”
Zaffiro di
Martignà

Al fâs discuti il progjet di tornâ a doprâ il vecjo
implant di svol de aeronautiche a Lavarian

MORTEAN

Peraulis e modons
Un progjet culturâl lunc un an par judâ la
ricostruzion de Emilie Romagne

Al varès di rivâ in chescj dîs ae
Isule dal Zi la çate partide di
puart di Noiâr cu la plateforme
zigantesche costruide de Cimo-
lai che e coventarà par recuperâ
la nâf di crosere “Costa Concor-
dia”.

Al è un colòs di açâl dal pês di
plui o mancul mil toneladis, lunc
50 metris,  larc 35 e alt 20, tra-
spuartât par mâr dal Adriatic al
Tiren cuntun viaç di  un pâr di
setemanis.

E je cheste la ultime des cuatri
plateformis che a costituissin la
comesse che il grup pordenonês,
leader a nivel mondiâl intal setôr
des costruzions metalichis, si è
adiudicade intal Lui dal an pas-
sât. Il contrat, che al à un valôr
complessîf ator dai 12 milions di
euros, al previôt la costruzion di
cuatri des sîs plateformis previo-
dudis dal “Costa Concordia Wre-
ck Removal”, il progjet pe rimo-
zion dal relit de nâf, incaiade de-
vant des cuestis de isule toscane
ai 13 di Zenâr dal 2012, al è
gjestît dal consorzi american “Ti-
tan - Micoperi”.

Lis primis trê struturis, che lis

lôr bandis a son stadis traspuar-
tadis vie tiere e assembladis in-
tal cantîr de “Gas&Heat”, don-
gje di Livorno, a son un pôc plui
piçulis (il lôr pês complessîf al è
su lis dôs mil toneladis) e a son
stadis za metudis sul fonts ma-
rin, intune cuntune di chês altris
dôs plateformis che a completin
il progjet e che a vegnin fatis de
dite “Rosetti Marino” di Raven-

na. Simpri la Cimolai e à furnît
ancje 18 pâi di fondazion luncs
fin a 40 metris.

I tocs zigantescs a fasaran di
base di poie par che la nâf no
sprofondi dilunc des operazions
di recupar.

Il progjet al previôt che la “Co-
sta Concordia” e vegni dreçade
metint dilunc dal flanc emerzût
une serie di cassons metalics

Colòs di açâr fats in Friûl

Un autodrom a Lavarian? Miôr
pensâ a un cjamp fotovoltaic, che
al produsarès energjie nete cen-
ce consumâ une altre fete di te-
ritori.

Lu sosten
Legambiente
FVG che e à
cjapât posizion
cuintri dal pro-
gjet che, in
part, al varès
di jessi fat sul
teren de ex pi-
ste di svol de
aeronautiche che si cjate inte fra-
zion dal comun di Mortean.

A ripuartâ di atualitât il teme e
je stade une des ultimis decisions
de Zonte regjonâl vuidade di
Renzo Tondo che al principi di
Avrîl i à dât vie libare ae doman-

de dal Comun di autorizazion par
une variante dal plan regoladôr
che al permeti di recuperâ la aree
dal ex sît demaniâl (la procedure

e jere stade
inviade intal
2008).

Daûr de as-
s o c i a z i o n
ambientali-
ste, però, la
realizazion
dal autodrom
“e doman-
darès, stant

aes ipotesis progjetuâls, di sa-
crificâ tra i 20 e 40 etars di su-
perficie, in buine part fûr  de
vecje piste di svol militâr, lant a
gjavâ tiere vergjine ae agricul-
ture, cuntun altri e inacetabil
consum di teren intune regjon

record tant che la nestre, prime
in Italie par superficie urbaniza-
de pro capite”. Intal vecjo im-
plant, al sosten Legambiente, cui
stes coscj si podarès fâ un im-
plant fotovoltaic di 8 MW di
potence che al podarès dâ be-
nefics economics a impresis e
residents.

A pene dopo de delibare de
Regjon, in ogni câs, il sindic di
Mortean, Alberto Comand, al
veve za visât che “nuie nol sarà
fat cuintri dal volê de int” e che
il prin pas i tocje ai sostignidôrs
dai progjets di invistiment che
cumò a van concretizâts in tier-
mins di coscj, impat dai intervents
e potenzialitâts ocupazionâls.
Dopo i uficis comunâi a varan di
valutâ lis propuestis e lis modali-
tâts di concession dal sît.

Une piste pal autodrom
Al tache in Friûl il percors dal progjet interregjonâl  “Taramot:

parole come mattoni” che tra il Mai 2013 e il Mai 2014 al
cjaparà diviersis localitâts dal Friûl e de Emilie Romagne. Il
progjet, promovût de associazion tresemane Le Nuove Querce,
al è nassût de union di diviers artiscj emilians e furlans che si
son mobilitâts par racuei fonts fin dai prins
dîs di Jugn dal an passât, metint lis lôr
competencis a disposizion de Emilie colpide
dal taramot. Tantis lis iniziativis culturâls in
program (mostris fotografichis, presentazion
di libris, spetacul teatrâl, astis di cuadris e di
fotos) cuntun obietîf comun: racuei fonts par
judâ la ricostruzion de Emilie. Il prin
apontament al è a Udin, inte sede de
Associazion “Rinascita”, in vie Cisis, dulà
che, fin ai 19 di Mai e restarà esponude la
mostre “Piccola geografia della memoria” cu lis fotos di Emiliano
Rinaldi e lis poesiis di Antonella Iaschi. “Il Friûl - a sclarissin i
organizadôrs - nol dismentee i 6 di Mai dal 1976 e al vûl jessi
esempli di cemût che la solidarietât e il lavôr di ducj a fasin
pussibil un gnûf principi”. Informazions:
lenuovequerce@gmail.com; Tel. 3275732026.

CIVIDÂT
Viertis lis iscrizions
ai centris vacancis

“E tacarà il prin Lui la edizion
2013 dal Centri vacancis
comunâl, cun iscrizions di
presentâ ai uficis municipâi di
lunis ai 6 di Mai”. Lu comuniche
l’assessôr aes politichis sociâls
dal Comun di Cividât, Flavio
Pesante. Al campus a podaran
partecipâ ducj i fruts e fantats

plens di aghe e sburtant di chel
altre bande cun bintis speciâls
ancoradis aes plateformis. Une
volte completade la operazion, i
cassons, che a vignaran colocâts
ancje dilunc chel altri flanc, a vi-
gnaran disvuedâts de aghe in mût
di ripuartâ la nâf a stâ sù, par ti-
râle intun puart.

Simpri in chestis setemanis, in-
tant, a son ferbintis lis ativitâts
pe consegne de prime cjame dai
enormis sclusets fats de Cimo-
lai intai implants di Sant Zorç di
Noiâr, Lavorêt e Polcenic e de-
stinadis a completâ i lavôrs di
slargjament dal canâl di Pa-
namà. Cuatri des 16 struturis
previodudis a varan di jessi cja-
riadis a puart di Noiâr su çatis
che lis trasbordaran fin tal puart
di Triest dulà che e je za in spiete
la nâf di traspuart transoceanic
“Stx Ros Two” cuntune pescja-
de di 24 mil toneladis. E je une
operazion di complessitât im-
puartante, viodût che lis para-
danis a àn une lungjece che e
pues rivâ a 58 metris e a pesin
ognidune tra 3.500 e 4.000 to-
neladis.

A son stadis screadis ancje a
Tisane lis primis “Scjasis de
aghe”, trê impainti volûts de
aministrazion comunâl e
colocâts inte frazion di Perteade
e inte capitâl,  dongje de Coop e
dongje il Centri Intermodâl. “Lis
Scjasis de aghe - al sclarìs il
sindic, Salvadôr Bon - a son une
soluzion ideâl e soredut
ecologjiche pai ents che a
desiderin fâ une provision idriche
inteligjent e rivuardôs dal
ambient pe proprie comunitât”.
Sparagn di plastiche e
imbaladuris, riduzion des
emissions nocivis in atmosfere,
sparagn economic par fameis e
ents publics, lûc di agregazion
sociâl e scambi di informazions
di interès pe popolazion: a son
chescj i vantaçs imediâts che a
derivin de instalazion de Cjase
de aghe, “une evoluzion moder-
ne des “fontanelis” di une volte
che ducj nô o jerin usâts a viodi
in zîr pai nestris Paîs.

Screadis lis
primis “cjasis
de aghe”

Des plateformis pal recupar de “Costa Concordia” aes paradanis pal canâl di  Panamà
il Grup Cimolai di Pordenon si conferme leader mondiâl des costruzions metalichis

Fasint sù lis paradanis dal Canâl di Panamà.Fasint sù lis paradanis dal Canâl di Panamà.Fasint sù lis paradanis dal Canâl di Panamà.Fasint sù lis paradanis dal Canâl di Panamà.Fasint sù lis paradanis dal Canâl di Panamà.

des scuelis primariis e
secondariis di prin grât e i fruts
che a àn
frecuentât lis
scuelis de infanzie
e che a stan a
Cividât. “La edizion
2013 e sarà
caraterizade di
cualchi novitât a
pet dai agns
passâts pûr
mantignint la formule tradizionâl
che e je risultade simpri chê miôr
- al ilustre Pesante -: i turnis a
saran doi, cun frecuence
bimensîl, e la gjestion e sarà

direte de bande de aministrazion
comunâl. I coscj pe frecuence,

infin, a restaran
invariâts; par
agjevolâ lis fameis
in chest periodi di
dificoltât”.  Lis
iscrizions a van
consegnadis al Ufici
politichis sociâls, al
5 di plaçute
Chiarottini, in

chestis zornadis: lunis ai 6 di Mai
cun orari 8.30/12.30-16.30/19;
martars ai 7 di Mai cun orari 10/
12.30; miercus ai 8 di Mai cun
orari 10/12.30-16/18.

Informazions: 0432.710300.

SPILIMBERC
Un cors di prin
socors pediatric

Il Givar Motosoccorso Onlus di
Sant Denêl in colaborazion cu la
aministrazion comunâl di
Spilimberc e de Pro Spilimbergo
al organize une iniziative
dedicade ai educadôrs e aes
fameis. Al scomence il cors di
“Prin socors pediatric par fruts di
0 a 14 agns”. Il cors al è pai
gjenitôrs, nonos, educadôrs e

cualsisei che al sedi interessât a
gjestî la emergjence pediatriche.
Il cors al sarà struturât in dôs
parts: une teoriche e une
pratiche. La prime e sarà fate di
une serie di nozions buinis di
gjestî lis primis impuartantis fasis
de emergjence, intant che inte
seconde part si passarà aes
simulazions di intervent traviers
l’ûs di presidis specifics e
manichins. I incuintris si fasaran
sabide ai 18 e ai 25 di Mai, aes
14.30 inte Cjase dal student di
Spilimberc. Par informazions: Tel.
0432 940915;
givarmotosoccorso@virgilio.it

TISANE

TARCINT

IN CURT

Inte matinade di domenie
ai 26 di Mai dal 2013, si
fasaran la manifestazion
podistiche no competitive
a pas libar, vierte a ducj, ,
“Cjaminâ par cognossisi”,
che e rive ae sô edizion
numar 26, e la
manifestazion competitive
“Corse country”, cuinte
edizion, “Zîr des fontanis”
memoriâl Alessia Di
Bernardo, “Corse country”.
Lis manifestazions a son
organizadis, de
Associazion Insieme a Noi,
dai podiscj GreenPîs di
Udin, dai Keep moving, in
colaborazion cui operadôrs
e gjenitôrs dai utents, dal
Centri Socioriabilitatîf
Educatîf di vie Piutti, de
Comunitât di vie Padue –
Udin e de Comunitât  di
“Vile Veroi” di Fraelà

Po, a àn il patrocini dal
C.O.N.I., de A.S.S. N. 4 “Friûl
di Mieç”, de Regjon Autonome
Friûl Vignesie Julie, de Provin-
cie di Udin, dal Comun di  Udin,
dal Comun di Pradaman, dal Pro-
gjet O.M.S. Citâts Sanis di Udin,
dal Centri Servizis  Volontariât
Friûl Vignesie Julie, di Legam-
biente e a son stadis fatis ancje
in graciis dal contribût e de cola-
borazion di variis associazions,
aziendis comerciâls, artesanâls e
industriâls dal teritori.  Lis dôs
manifestazions a son autorizadis
de U.I.S.P. (Union Taliane Sport
par Ducj) duncje  publicizadis su
dut il teritori talian.

 La cjatade, aes 8,30, partence
e rivade, al C.S.R.E. (Centri So-

cioriabilitatîf Educatîf) di Vie
Piutti, 156 a Udin. La manifesta-
zion podistiche no competitive,
cun partence libare des 9,00 aes
9,30, si  articolarà su trê percors
di 3 - 6 - 12 km, (il percors di 3
Km al è adatât ancje a personis
disabilis), intant che chê compe-
titive, par atletis oms e feminis
tesserâts FIDAL – UISP -  Ents
di  Promozion Sportive, cun par-
tence aes 9,00 si fasarà suntun
percors di 6 km..  Ducj i percors,
de no competitive, a son plans,
cuasi dal dut su stradis “blancjis
e  di campagne”, gjavant il toc di
rivade,  si disglagnaran tra i Co-
muns di Udin e  Pradaman. I
percors a van ben ancje pal
“Nordic Walking”. Par cui che

al volès fâ la cja-
minade di 6 Km,
cun informazion
su “teritori e am-
bient”, aes 9.00
li dal bancut di
Legambiente al
sarà a disposizion l’agronom Va-
lentino Verona che al compagna-
rà dilunc dal percors.

Dilunc dal percors e ae rivade
a funzionaran dai ponts di ristôr.
A ogni partecipant di “Cjaminâ
par Cognossisi”, iscrit cun cuote
interie, i si darà tant che ricognos-
siment di partecipazion, la maiu-
te serigrafade o il russacut o un
ogjet  artesanâl, intant che i po-
discj dal “Zîr des fontanis” cu la
iscrizion a varan il “Pasta Par-

ty”.  Aes 11,30  a saran lis pre-
miazions des dôs manifestazions:
cul Trofeu artistic. Zeis gastro-
nomics, copis, targhis pai grups
partecipants ae “no  competiti-
ve”.   Cun medaie artistiche ai
prins trê atletis assolûts oms e
aes primis trê atletis feminis as-
soludis e  cun confezion di pro-
dots alimentârs ai prins atletis
oms e feminis di categorie, pai

partecipants dal  “Zîr des Fonta-
nis”.

La manifestazion, “Cjaminâ par
Cognossisi”, stant che e je dile-
tantistiche no competitive  e da
la pussibilitât di partecipâ miôr ai
ospits disabii, dal Centri Socio-
riabilitatîf  Educatîf di Vie Piutti
de Comunitât Residenziâl di vie
Padue – Udin e de Comunitât di
“Vile Veroi” di Tresesin, e di chei
altris “Centris e Comunitâts” che
a parteciparan deventant prota-

Cjaminâ par fâ dal ben
(e par fâsi dal ben)
Dôs manifestazions di no pierdi:  “Cjaminâ par cognossisi” e “Zîr des fontanis”. Lis cuotis di
iscrizion a laran a poie des ativitâts dal Centri Soci Riabilitatîf Educatîf  di Vie Piutti a Udin.

goniscj, no dome inte organiza-
zion, ma ancje inte partecipazion
ae marcje,  invezit, il “Zîr des
fontanis” memoriâl Alessia Di
Bernardo (atlete di Udin Sud
muarte a dome 30 agns), corse
podistiche competitive amatoriâl,
di là di promovi la competizion
tant che prove dai propris “limi-
ts”, e difont la culture di solida-
rietât e di integrazion, metint

adun, une domenie di
matin, midiant i spor-
ts, personis di dutis lis
etâts cun o cence di-
sabilitât.  In ocasion
de manifestazion, e
sarà preparade une
mostre dai manufats
fats da fantats e dai
operadôrs dal “cen-
tri”.  Ce che si tirarà
sù cu la manifesta-

zion, al coventarà a poiâ iniziati-
vis pal Centri Socioriabilitatîf
Educatîf  di Vie Piutti – Udin.

Par informazions: C.S.R.E. -
0432/524328 pueste
eletroniche:
csreviapiutti@mediofriuli.it,
Comunitât “Vie  Padue” - 0432/
526343, Associazion “Insiemi
cun Nô” -  328 7430959 -
pueste eletroniche:
insiemeconnoi@gmail.com

ll Premi Friûl al nas tal 1984.
Radio Onde Furlane lu met
adun cun chê di promovi la
lenghe furlane e la creativitât
par furlan. Il Premi sul imprin al
cuvierç diviers cjamps, de
grafiche ai radiodramis, de
fotografie ae musiche, cuntune
sezion Cjançons. A cheste
sezion dal Premi a cjapin part
côrs, grups folk, cjantants
melodics, cjantautôrs e grups
plui o mancul rock, ma cul
passâ dai agns a son propit

Premi Friûl 2013:
daitsi une mote

E je pronte par inviâsi la edizion 2013 dal “Premi Friûl”, concors
che di passe trente agns al à tant che obietîf chel di produsi oparis
origjinâls par rignuvî e sperimentâ la forme de cjançon in lenghe
furlane e in chês altris lenghis minorizadis dal Friûl, sloven e todesc.

Il bant dal Premi, inmaneât di Radio Onde furlane e finanziât
de ARLeF - Agjenzie regjonâl pe lenghe furlane, al è su
www.ondefurlane.eu e si à di notâsi dentri dai 15 di Jugn par
partecipâ.

Il concors al è viert a ducj, autôrs singui e grups, ai diviers gjenars
musicâi e aes lôr contaminazions. Ogni grup o autôr singul al à di
presentâ la regjistrazion di un toc inedit che al va mandât in formât
mp3 ae direzion premifriul@ondefurlane.eu o pûr spedît intune buste
sierade a: Radio Onde Furlane, Vie Volturno, 29 - 33100 Udin.

Adun cul toc, i partecipants a àn di presentâ il test scrit (edit o
inedit) e la schede compilade che si cjate sul sît
www.ondefurlane.eu. Il materiâl nol sarà tornât indaûr. La
organizazion e sielzarà i partecipants ae fase semifinâl tra i grups
plui votâts de jurie e su internet. I semifinaliscj a saran invidâts a
sunâ par un spetacul di 15/20 minûts in ocasion di cuatri events
inmaneâts sul teritori (Muçane, Comelians, Cormons, Cjasarse).
La trentesime edizion dal Premi Friûl e presente propit cheste
novitât: e je une edizion “torzeone”, cun plui apontaments dal vîf
sparniçâts in dut il Friûl.

I vincidôrs des semifinâls a sunaran intal Novembar dal 2013 li
dal teatri Palamostre di Udin dulà che la jurie e sielzarà un
vincidôr che al podarà regjistrâ e publicâ un cd produsût de
etichete Musiche Furlane Fuarte (pai tescj e sarà doprade la
grafie uficiâl de lenghe furlane).

Il bant par partecipâ al siere ai 15 di Jugn

UN PÊL DI STORIE

chestis ultimis dôs “categoriis”
chês che a monopolizin il
concors, che tra lis altris par
cualchi an al varà ancje une
sezion pe musiche sperimentâl e
di ricercje.
Il Premi al devente daurman

une antene su ce che si môf
ator, inte produzion musicâl par
furlan, e un sburt pe nassite o pal
disvilup di une schirie di progjets,
cemût che si viôt a clâr, par
esempli,  inte edizion dal 1987. In
chê volte il concors di Onde
Furlane al regjistre pe prime volte
la partecipazion di un grup punk
rock, i Aneurisma, e di une
cjançon rap (Cjargne Hip Hop) e
al viôt tra i siei protagoniscj une
band de Basse che si clame Mitili
Folk – che a deventaran FLK – e
un cjantautôr cjargnel, che al
veve za fat un disc tal 1983, Lino
Straulino. Tant a dî: doi dai
protagoniscj plui innomenâts di
chê che di passe vincj agns e
ven clamade “gnove musiche
furlane”.
Tai prins agns Novante, intant

che a cressin il numar e la
varietât des propuestis di grups e
di soliscj che a doprin la lenghe
furlane par fâ musiche, la sezion
Cjançons dal Premi Friûl si
conferme un bon rilevadôr di dute

cheste vivarositât: ancjemò i
Mitili e Lino Straulino, ma no
dome lôr. A rivin i Società di
Macinazione e i Fluidodinamika,
lis soluzions techno eletronichis
di X4U, i Arbe Garbe e i Bakan,
Pit Ryan and the Mad Men
Blues e Luigi Maieron, il trio
Stefano Andreutti - Guido
Carrara - Giulio Venier, Madrac
e lis primis rimis de DLH Posse.

In chest contest si palese la
necessitât di stramudâ la
formule origjinarie dal concors. Il
Premi si specialize in maniere
esclusive te musiche e nol
promôf plui lis cjançons singulis
ma al favorìs e al sburte i
progjets plui struturâts, stant
che al previôt une finâl dal vîf e
al met in pali la realizazion di un
cd. Al è cussì che e nas la
etichete Musiche Furlane Fuarte
che dal 1999 e à produsût 43
cd, dai Kosovni Odpadki a Dek Ill
Ceesa, a Ulisse e i Ciclopi.

I ultins dîs agns a son stâts
chei de proliferazion di discs e
progjets, dispès in stât di fâsi
preseâ ancje fûr dal Friûl. A
son testemoneance di chestis
“relazions internazionâls” lis
rassegnis europeanis Suns e
Liet International.

I bêçs paiâts pes cuotis di iscrizion a saran doprâts ancje parI bêçs paiâts pes cuotis di iscrizion a saran doprâts ancje parI bêçs paiâts pes cuotis di iscrizion a saran doprâts ancje parI bêçs paiâts pes cuotis di iscrizion a saran doprâts ancje parI bêçs paiâts pes cuotis di iscrizion a saran doprâts ancje par
puartâ a tiermin chest prefabricât li dal Centri di vie Piutti a Udinpuartâ a tiermin chest prefabricât li dal Centri di vie Piutti a Udinpuartâ a tiermin chest prefabricât li dal Centri di vie Piutti a Udinpuartâ a tiermin chest prefabricât li dal Centri di vie Piutti a Udinpuartâ a tiermin chest prefabricât li dal Centri di vie Piutti a Udin

ECONOMIE
Re-seed al cîr ideis
imprenditoriâls

Fin ai 20 di Mai al è
viert il cuart bant dal
progjet Re-seed
promovût de
Universitât di Udin
(prime de file), di Friûl Inovazion e
Sissa e che la Regjon e à
finanziât cul Fonts Sociâl

A son vincj i laureâts de Scuele
Superiôr de Universitât dal Friûl
(13 intal an academic 2010/2011
e 7 dal an academic 2011/2012)
che a àn partecipât ai 3 di Mai
ae cerimonie di conferiment dai
diplomis in presince de retore,
Cristiana Compagno, e de dire-
tore de Scuele, Donata Levi. Inte
ocasion a son intervignûts ancje
il sindic di Udin, Furio Honsell, il
diretôr gjenerâl pe Universitât
dal Miur, Daniele Livon, e il di-
retôr de Scuele superiôr di stu-
dis avanzâts de Universitât di
Rome “La Sapienza” e coorde-
nadôr de Segretarie tecniche pes
politichis de Ricercje dal Miur,
Alessandro Schiesaro.

Dopo un percors di studis cua-
drienâl, a otignî il diplome di lau-
ree magjistrâl pal an academic
2010/2011 a son stâts: Federico
Pirone, Federico Pittino, Marco
Savorgnan, Cecilia Toso, Vero-
nica Toso de provincie di Udin;
Solange Da Ros e Stefano Poli
de provincie di Pordenon; Cate-
rina Lops de provincie di Bari;
Eleonora Bentivogli di Ferrara;
Antonio Garofalo di Chieti; Fran-
cesco Giancane e Elisa Paladini
de provincia di Lecce; Caterina

Guardini di Verone. Vot diplomâts
a jerin de classe umanistiche
(Lenghis e leteraturis forestis,
Italianistiche, Jurisprudence, Sto-
rie), cuatri di chê sientifiche (In-
zegnarie eletroniche, Medisine e
chirurgjie, Economie). I laureâts
dal 2011/2012 a son invezit: Sa-
manta Castellarin e Federica
Urban de provincie di Udin; Lo-
renzo Contento e Camilla Per-
gola de provincie di Gurize; Pa-
olo Gidoni e Ruggero Spagnol de
provincie di Pordenone; Madda-
lena Lorubbio de provincie di
Matera. Cinc a jerin de classe

umanistiche (Lenghis e leteratu-
ris forestis, Jurisprudence, Sien-
cis de antichitât), doi di chê sien-
tifiche (Matematiche).

Sodisfate la retore Cristiana
Compagno “pe motivazion e la
indurance – e à dit ai zovins -
che ju àn puartâts al travuart
impuartant in cheste Scuele Su-
periôr. Une Scuele di ecelence e
di vite che ogni an e da acet a
talents abii e meritevui di dute
Italie, e che, traviers une forma-
zion di nivel tant alt, e prepare
gnovis classis dirigjentis in stât di
frontâ cun sigurece lis comples-

Vincj gnûfs laureâts pe
Scuele superiôr dal ateneu

In medie ogni an si presentin passe cent candidâts par vincj puescj a
disposizion. Pe retore Compagno e je “une  scuele di ecelence e di vite”

ECONOMIE

La inovazion tal mont globâl
A Pordenon une cunvigne cun esperts internazionâi

sitâts dal mont e dal futûr”.
Il retôr al à graciât ancje dutis

lis personis, lis istituzions e i ents
partidants e sostignidôrs di chest
progjet: la Fondazion Crup, la
Provincie e il Comun di Udin, il
Coleç Renati.

“A cuasi dîs agns de sô istitu-
zion – e à visât la diretore Do-
nata Levi-, i risultâts otims oti-
gnûts dai arlêfs de Scuele a con-
fermin la bontât di un progjet
prevident, aromai in grât di in-
creditâsi pardabon a nivel talian.
Pontâ, ancje in moments dificii
pe economie, suntune forma-
zion une vore cualificade al è
fatôr di insiorament e di distin-
zion par dut l’ateneu furlan. I
nestris fantats a son rivâts vuê
ogni cjanton dal mont: un bene-
fici che al cole ancje su dut il
nestri teritori regjonâl”.

La Scuele Superiôr de univer-
sitât dal Friûl (https://
scuolasuperiore.uniud.it/), istitût
di ecelence dal ateneu furlan in-
viât intal 2004, vuê e à 67 arlêfs.
In cuatri agns, dal an academic
2008/2009, al à laureât 41 arlêfs.
Ogni an al à une medie di plui di
110 candidâts di dute Italie par
20 puescj metûts a concors.

Cemût puedino lis impresis cja-
valgjâ i cambiaments epocâi
puartâts de globalizazion e de
creazion di rêts di
inovazion su scjale
mondiâl, par disvi-
lupâ vantaçs com-
petitîfs? A chescj
temis ur jere dedi-
cade la cunvigne
“New perspectives
on globalization:
opportunities deriving from bor-
derless innovation”, organizât ai
7 di Mai passât dal Dipartiment
di siencis economichis e statisti-
chis dal ateneu di Udin al Centri

polifunzionâl de Universitât a
Pordenon, in colaborazion cui
Imprenditôrs zovins di Unindu-

stria di Pordenon
e cul Consorzi uni-
versitari porde-
nonês.

Heidi Wiig Asle-
sen, professore di
Innovation and
entrepreneurship
te BI-Norwegian

Business School di Oslo, al à fe-
velât di cemût che lis diferencis
tra i setôrs industriâi a influencin
i modei di colaborazion tra im-
presis in ambit tecnologjic. Gou-

ya Harirchi, Ph.D. Fellow de
Copenhagen Business School, e
à presentât i risultâts di une ri-
cercje sui varis mecanisims pal
scambi di cognossincis tra impre-
se e sisteme sientific.

Peter McGrath, Program Offi-
cer dal Te World Academy of
Sciences, al à fevelât dai pro-
grams pal scambi di ricercjadôrs
a nivel globâl. Lia Correzzola,
imprenditore e rapresentante dai
Zovins Imprenditôrs di Pordenon,
e à esaminât il rûl ufiert des as-
sociazions di categorie par faci-
litâ i procès di internazionaliza-
zion des impresis.

SIENCE

STORIE

Lunis ai 27 di Mai dal 2013,
aes 15.30, a Udin, inte aule
Seminaris interdipartimentâl
dal dipartiment di
Siencis medichis e
biologjichis (in plaçâl
Kolbe 4), il professôr
Yuji Goto de
Universitât di
Osaka, Institute for
Protein Research, al
tignarà un seminari
dal titul: “Toward a
comprehensive understanding
of protein folding and
misfolding”. Il professôr Goto

al è un biochimic e biofisic di
innomine internazionâl autôr
di contribûts fondamentâi intal

cjamp de analisi
struturâl e funzionâl
des proteinis.  Il
laboratori di Biofisiche
di Udin al colabore
cul professôr Goto e
la sô visite e je une
grande sodisfazion, di
là di rapresentâ une

ocasion di divulgazion
sientifiche di alt profîl par dute
la comunitât sientifiche di
chenti.

A Udin un seminari
cul biofisic Yuji Goto

Cjargne 1944:
lis lidrîs
de libertât

Ai 26 di Avrîl al è stât presentât
a Udin, in sale Ajace, il volum
“La Repubblica partigiana della
Carnia e dell’Alto Friuli. Una lotta
per la libertà e la democrazia”,
publicât dal Mulin e curât di
Alberto Buvoli, Gustavo Corni,
Luigi Ganapini e Andrea Zannini,
de Universitât di Udin. Il test al
racuei i ats de Cunvigne
internazionâl di studis storics
“1944. Una lotta per la libertà e
la demo-
crazia. La
Repubblica
partigiana
della
Carnia e
dell’Alto
Friuli nel
contesto
italiano ed europeo” che si è
tignût a Udin e Dimpeç ai 23 e ai
24 di Setembar dal 2011,
moment sientific significatîf dal
progjet su la Republiche de
Cjargne, puartât indenant in
cunvigne di Universitât di Udin e
Regjon Autonome Friûl -
Vignesie Julie, in colaborazion
cul Istitût Furlan pe Storie dal
Moviment di Liberazion e cu la
poie de Fondazion Crup. Doi dîs
dopo al è lât in onde su Rai 1 un
speciâl dal TG1 dedicât ae
Republiche de Cjargne cuntun
servizi di Roberto Olla sui lûcs
des vicendis cun intervistis ai
autôrs e ai protagoniscj e cu la
proiezion dal cine “Carnia 1944.
Un’estate di libertà” di Marco
Rossitti.

Al atint ae analisi des proteinis

european tra lis iniziativis pe alte
formazion. Il progjet Re-seed al
previôt la selezion di cuindis ideis
di imprese di alt profîl tecnic
sientific a chei che a proponin
ideis ur sarà ufiert un percors

personalizât di
formazion
imprenditoriâl,
componût di seminaris
e percors diretîfs di
consulence. A puedin
partecipâ, di singui o in

grup, dipendents ricercjadôrs,
assegniscj di ricercje, laureâts
cun daûr ativitâts di ricercje di
almancul nûf mês, arlêfs di cors

di specializazion post lauree e
post dotorât, dotorants e dotôrs
di ricercje che a vedin un progjet
di imprese. Par plui informazions:
www.re-seed.it

IL MASTER
Disturps dal
compuartament
alimentâr

Il dipartiment di Siencis
medichis sperimentâls e clinichis
de Universitât dal Friûl al

organize, in colaborazion cul
Consorzi Friûl formazion, il
master di prin nivel in “Diagnosi e
tratament dai disturps dal
compuartament alimentâr”. Il
master al partirà ai 14 di Jugn. Il
tiermin pe presentazion des
domandis di amission e je ai 17
di Mai; dutis lis informazions su la
pagjine dedicade de Universitât:
http://www.uniud.it/didatiche/
post_lauree/master/prin/master-
di-i-livello-in-diagnosi-e-tratta-
mento-dei-disturbi-del-compor-
tamento-alimentare. Par plui
informazions: segretarie corsiscj
tel. 0432 556680.

LA INIZIATIVE
Bancje dâts
dai talents feminins

Al è il prin esempli in Italie di
archivi digjitâl gratuit di talents
feminins, certificâts de
Universitât dal Friûl, a disposizion
sedi di aziendis privadis e
publichis che a cirin feminis
preparadis e motivadis, sedi di
feminis cun competencis
professionâls di alt profîl
disponibilis a cjapâ puescj di
responsabilitât. Leam: http://
talentifemminili.uniud.it

IN CURT

La gnove “cjase” dai laborato-
ris, là che a operin i Grups di ri-
cercje di chimiche industriâl e
catalisi e chel di incuinament e
depurazion dal ambient, al è l’edi-
fici dit COT2, al civic 108 di vie
Cotonifici a Udin, za sede dal ex
Dipartiment di biologjie e econo-
mie agro-industriale. In prece-
dence chescj laboratoris a jerin
operatîfs inte sede storiche de
Sezion di siencis e tecnologjiis
chimichis dal Dipartiment, in vie
des Siencis 99, intune cun chei
di chimiche di base (chimiche
organiche, inorganiche e bioor-

ganiche; termodinamiche; aree
materiâi, ecc.).

«I gnûfs laboratoris di chimiche
– e à contât la retore Cristiana
Compagn – a son une des zoiis
de Universitât dal Friûl che, cun-
dut dal câl dramatic dai finanzia-
ments publics e a presit di sacri-
ficis grâfs, e va indevant a invi-
stî, cence comprometi i ecuilibris
di belanç, inte ricercje inovative,
simbul de avantazose e consoli-
dade sinergjie tra i studis di avan-
vuardie fats intal nestri Ateneu e
il sisteme industriâl nazionâl e
internazionâl». In graciis di che-

Un invistiment di 650 mil euro inte aree dal ex Cotonifici a Udin par meti
in sest spazis pe ricercje sù par jù di 670 metris cuadris. I laboratoris a
saran impegnâts in ricercjis tai setôrs de chimiche industriâl, catalisi,
incuinament e depurazion dal ambient.

Ateneu, laboratoris di
chimiche gnûfs creis
scj laboratoris, e à sotlineât la
retôr, «l’Ateneu furlan si confer-
me un hub internazionâl de ricer-
cje inte chimiche plui inovative,
là che a operin ricercjadôrs for-
mâts e specializâts a Udin».

«L’intervent fat – al à
precisât il diretôr dal
Dipartiment Lorenzo
Fedrizzi – si ispire a cri-
teris rigorôs di raziona-
lizazion e ûs otimâl des
risorsis; al permet di ju-
stâ spazis e struturis
aes esigjencis dai grups
di ricercje de sezion
siencis e tecnologjiis
chimichis e al è a nivel
cui riferiments di sigu-
rece plui atuâi, disvilu-
pant intal stes timp
gnûfs modei di riferiment».

Intai gnûfs laboratoris di vie
Cotonifici a operin i Grups di ri-
cercje di chimiche industriâl e
catalisi e chel di incuinament e
depurazion dal ambient. La ati-
vitât dal prin e je indreçade so-
redut ai materiâi di doprâ tant
che catalizadôrs di interès indu-

Vins blancs plensi di incjant e
neris che a dan di maravee,
cantinis piçulis e graciosis di visitâ
e puescj ospitâi dulà che si pues
mangjâ i prodots tipics dal
teritori: l’autorevul gjornâl inglês
The Guardian  al descrîf cussì il
Cuei cuntun  articul che al ven daûr
dal viaç dal gjornalist
enogastronomic John  Brunton
organizât  de Agjenzie
TurismoFVG, che cussì al è tornât
di gnûf in regjon.    L’articul  al è
metût intune  rubriche  dal  The
Guardian  che e propon lis
destinazions plui  impuartantis a
nivel mondiâl pal turisim
enogastronomic: la prime tape dal
viaç e je  la Europe e il Cuei al è
stât tra lis primis sieltis dal
gjornalist in plui di teritoris de
grande  tradizion vitivinicule tant
che Alsazie, Champagne e
Valpolicella.  Il servizi al è un viaç
che al passe a planc  pai savôrs
dal Cuei che al permet ai letôrs di
respirâ  la atmosfere e i paisaçs: di
Dolegne a Sant Florean passant
par  Cormons il  The Guardian  al
sugjerìs  cantinis dulà che si puedi
cerçâ i grancj vins dal  puest, B&B
ospitâi e ristorants perfets par
gjoldi la cusine mitteleuropeane
ma  ancje i plats classics de
grande cusine taliane.  No mancjin
nancje segnalazions dai
avigniments prossims che si
tignaran dilunc de Vierte  e dal
Istât e conseis preziôs su dulà che
si pues lâ a comprâ prodots tipics
tant che l’asêt, i formadis  e il
persut di Cormons.    L’articul al è
disponibil inte sezion viaçs dal The
Guardian.

Sul “Guardian”
la vuide par
visitâ il Cuei

A son dedicâts ae ricercje avanzade intai setôrs
ambientâl, energjetic, dal incuinament e de depurazion
dal ambient i laboratoris rinovâts di chimiche dal
Dipartiment di chimiche, fisiche e ambient (Dcfa) de
Universitât di Udin screâts vuê, intal complès dal ex
Cotonifici udinês, de retore Cristiana Compagn. La
gnove sede polifunzionâl dai laboratoris, che e ven fûr de
ristruturazion conservative di une palacine, si slargje
suntune superficie sporcje di plui o mancul 670 metris
cuadris. Par fâ l’intervent l’Ateneu al à invistît intun trieni
plui o mancul 650 mil euros, 130 mil che a vegnin dal
Consorzi Universitari dal Friûl.

striâl; al disvilup des strategjiis
plui gnovis pal tratament des
emissions intal aiar; ae imple-
mentazion de eficience des tec-
nologjiis e dai implants dedicâts
a produzion e sfrutament di

energjie (combustion catalitiche,
materiâi di doprâ intes celis a
combustibil); ae chimiche ver-
de, in particolâr al studi de pro-
duzion di idrogjen tant che vetôr
energjetic.

La ativitât dal secont Grup e je
dedicade in grande part aes ri-
cercjis par aplicazions intal teri-

Ancje chest an  i students dal
“Malignani” a àn vût mût di di-
stinguisi al premi I Zovins e lis
Siencis convocât de FAST Fe-
derazion des Associazions Sien-
tifichis e Tecnichis, vuadagnant
la oportunitât di
rapresentâ la Ita-
lie a Taiwan intal
Fevrâr 2014 in
ocasion de Fiere
sientifiche TISF.

Alberto Agno-
letti, Alessandra
Motisi  e Alessio
Mazzolino, des
classis 5e e 4e D
dal liceu sientific
t e c n o l o g j i c
I . S . I . S
“A.Malignani”
sot de vuide dai
docents Eliane
Giinevra e Giu-
seppe Motisi, a
àn presentât
SpuntiNO’® un
preparât a composizion dal dut
naturâl, in forme di  cidele orodi-
spersibile,  studiade par dâi al
organisim chei principis atîfs utii
par controlâ e/o limitâ la fam di
nature gnervose, mobilitâ gras dai
tiessûts di dipuesit e furnî sostan-

tori. In particolâr, e ven curade
la modelizazion di procès di tra-
tament e depurazion des aghis, e
la caraterizazion e sperimenta-
zion su implants bench-top e pi-
lote. Lis competencis a van dal

abatiment di incuinants li-
cuits in mârs contaminâts
al tratament di pantans,
passant pai monitoramen-
ts ambientâi di aghe e
aiar, fin ai studis di gjene-
razion di biogàs.

I lavôrs di ristruturazion
de palacine sede dai labo-
ratoris e la lôr prepara-
zion, coordenâts de Aree
edilizie e logjistiche dal
Ateneu in sinergjie cul di-
partiment di riferiment, a
àn tocjât lis struturis inter-

nis e esternis, la implantistiche e
a àn puartât ae realizazion di im-
plants a hoc pe estrazion dai fums
e la distribuzion dai gas. Cure
particolâr e je stade dade ae re-
alizazion razionâl dai implants par
fâ deventâ facile, economiche e
sigure ogni manutenzion che si
varà di fâ.

Malignani: une pilule cuintri la fan
Trê students dal Istitût tecnic furlan, Alberto Agnoletti, Alessandra Motisi  e Alessio Mazzetto, a
crein la formule di un integradôr alimentâr dal dut naturâl par fâ cuintri ai stimui de fan gnervose

cis in stât di supuartâ l’organi-
sim intune fase di mancul in-
gjestion di mangjative. Alberto,
Alessio e  Alessandra  dopo va-
lutazion atente a àn selezionât
ciertis plantis che i lôr  principis

atîfs a agjissin su la sfere emoti-
ve miorant il ton dal umôr e il
sens di sazietât. L’integradôr, dut
vegjetâl, al è bon di incressi la
cuantitât di serotonine che e cir-
cole  che al rapresente il fatôr
determinant al otigniment di chel

stât di “benstâ” che al permet di
contrastâ “l’atac di fam” di deri-
vazion gnervose.

SpuntiNO’® al è stât prodot tal
laboratori  de societât Biofarma
di Merêt di Tombe, di plui di 20

agns ative inte
produzion di co-
smetics e inte-
gradôrs alimen-
târs che e fâs
part dal Comitât
Tecnic Sientific
pe direzion Chi-
miche de I.S.I.S.
“A.Malignani”.
La forme farma-
ceutiche, com-
presse orodi-
spersibile, e je
stade sielte pe
facilitât di as-
sunzion, la velo-
citât di azion e pe
sensazion di vê
“alc in bocje”.
L’ i n t e g r a d ô r

SpuntiNO’® al è stât prime te-
stât dentri dal Istitût Malignani su
corispondents  volontaris a con-
sumadôrs potenziâi de fasse di
etât 18-55. I bogns risultâts de
prove a son stâts confermâts an-
cjemò di plui di une seconde spe-

rimentazion fate par cont de Bio-
Basic Europe, li de Universitât
dai Studis di Pavia. Dutis dôs lis
provis a dimostrin sedi la efica-
citât dal integradôr intal combati
l’impuls ae ingjestion di mangja-
tive par fam gnervose, sedi la
plasince dal gust de cidele.

SpuntiNO’® al è un integradôr
alimentâr che,  agjint sui ecuili-
bris psicologjics e fisiologjics dal
nestri organisim, al combat la
fam gnervose, a afermin il pro-
fessôr Giuseppe Motisi docent di
chimiche  la professore Eliana
Ginevra  docente di biologjie che
di plui di 10 agns e prepare i fan-
tats ae partecipazion ai concors
internazionâi di siencis.

A jerin 42 i progjets finaliscj  pre-
sentâts al Concors FAST che
ancje progjets che a vegnin di
Belgjiche, Brasîl, Gjermanie, Mes-
sic, Olande, Russie e Turchie.

“Si reste simpri maraveâts de
inventive e de capacitât di chescj
fantats- al aferme il dot. Pieri se-
gretari gjenerâl di FAST- Ducj i
lavôrs presentâts a testemonein
che i fantats a son motivâts a cjatâ
soluzions par problemis reâi che
ur san dâ rispuestis cun creativi-
tât e impegn supuartadis cun fuar-
ce des scuelis e des universitâts

I trê students cui lôr professôrs

Manuele “Manu” Ceschia e
Marco “Deo” Di Rin - un Project
Manager e responsabil de comu-
nicazion di Homepage Fe-
stival, la manifestazion ar-
tistiche e culturâl promo-
vude di A.S.D. Dreamers
FVJ che si vierzarà vinars
ai 31 di Mai tal Parc dal
Cormôr di Udin - a àn vût
ai 8 di Mai, a Vicence il
Premi Citât Imprese, intal
Festival Citât Imprese
2013. Al prin Hompage
Festival e ven ricognossu-
de la cualitât e la ecelen-
ce  di un progjet culturâl
bon di judâ il rinovament gjene-
razionâl e di ideis e di catalizâ la
volontât di cressi.

Nassût sîs agns indaûr dal in-

tindiment di Manuele Ceschia di
dâ vite a Udin a un avigniment di
riferiment pe agregazion dai zo-

vins, dulà che a cjatassin spazi
musiche, conferencis, workshop,
arts visivis e sports, il Hompage
Festival 2013 al cjaparà il vie ai

31 di Mai cul Live dai Amari.
Grup pop par ecelence de musi-
che indipendente, i Amari a vier-

zaran il cartel musicâl pre-
sentant al public l’album
Chilometris (Riotmaker
Records / Audioglobe).
Sabide 1 di Jugn, invezit, a
cjalcjâ il palc sot des stelis
di Hompage Festival al
sarà une liende dai suns sy-
stem che al rive de Gjamai-
che: Stone Love, cognos-
sût ancje tant che the Im-
mortal Sun. Prin avigni-
ment dal progjet ZION

GATE Reggae summer promo-
vût di Northern Lights e Red
Storm cu la colaborazion di Hom-
page Festival e il patrocini di Ro-
totom Sunsplash, la serade di

BULOS

sabide e viodarà esibîsi ancje Dj
Delly, Red Storm e Northern Li-
ghts par celebrâ 14 agns di dan-
cehall a Udin e contors.

Hompage al è il Festival udinês
che fin de sô prime edizion al
promôf la agregazion dai zovins
supuartant i progjets nassûts e
disvilupâts di zovins, intiessint
une pontade rêt di colaborazions
cun realtâts associativis e co-
merciâls dal teritori regjonâl e
judant a aumentâ la comunitât
che i sta ator.

Partecipazion, condivision e
inovazion a son dome un pôcs
dai principis vuide che a orien-
tin la programazion di un cartel
straordenari di ativitât: dai Live
musicâi, svant di Homepage Fe-
stival, che a metin dongje talen-

Chel festival al merete un premi
A Manuel Ceschia e Marco Da Rin, project manager e responsabil de comunicazion di Homepage
festival, il ricognossiment dal Festival Citta impresa 2013” “pe cualitât e ecelence” dal lôr progjet culturâl

Al larà indevant fin ai 25 di
Mai il Pali Teatrâl
Studentesc, edizion 42,
organizât dal Teatro Club di
Udin cu la poie di plui ents
publics e la colaborazion di
tantis associazions
culturâls furlanis. Al è
simpri plen di goloseçs il
menù dal Pali Teatrâl
Studentesc “Citât di Udin -
Ciro Nigris” che intal 2013,
al travuart ecezionâl de
edizion numar 42, cence
interuzions, i regale al so
public un mês di
apontaments di no podê
pierdi cun principi aes
20.00, su la ribalte dal
Palamostris, la cjase mari
che e à viodût a nassi la
manifestazion intal lontan
1972. 

A son tantis e svariadis  lis siel-
tis che a àn fat i grups che, ju-
dâts di coordenadôrs adults
esperts, a racuein une media di
20 atôrs-students par grup, fin ae
ponte di Kolossal dai 32 interpre-
tis dal Liceu “Marinelli” di Udin,
e par un complès di 700 fantats.
A cjalâ il cartelon, e va rimarca-
de prin di dut la atenzion pe gran-
de dramaturgjie dai classics, fon-
dis siguris par adataments corâi.
Si va cussì dai tescj dal pari grêc
Aristofan (“Lisistrata” pal “Mar-
chetti” di Glemone e “Uccelli”

olino di Aquileia” di Cividât) e
Ann-Marie MacDonald  cun
“Buonanotte Desdemona, buon-
giorno Giulietta!” (“Deganutti”).

E ancjemò, metint un pôc in
bande i intindiments di une plui
declarade sene “civîl” che a ve-
vin conotât ciertis edizions sta-
dis dal Pali, trê grups a parin pon-
tâ, invezit, ae riflession su la cun-

dizion dai zovins, cemût che al è
il câs de “Partitella” di Giuseppe
Manfridi (“Zanon”), dal lavôr “La
bella differenza” (“D’Aronco” di
Glemone) o dal spetacul “Narci-
so forbice” di Philip Ridley, che
si propon tant che une investiga-
zion sul fenomen dal bulisim
(“Marinoni”).

No par nuie, dopo i fîi ros ufier-

Students che
a amin il teatri

Al è rivât ae 42de edizion seguitive il Pali Teatrâl Studentesc organizât
dal Teatri Club di Udin. Ancje chest an, fin ai 25 di Mai, une schirie di
apontaments di no podê pierdi. In complès 700 students partecipants

pal “Stringher” di Udin) ae mi-
niere cence fin di Shakespeare
(“Romeo e Giulietta”, ripensât in
libertât dal Liceu “Copernico”, il
“Sogno di una notte di mezza
Estate” pai fantats dal “Mattei”
di Tisane e “La tempesta” pai
CCFT), al Molière dal “Don
Juan”, sielt dal grup dal “Perco-
to”, e fin al Dario Fo di “Isabel-
la, tre caravelle e un cac-
ciaballe”, cui creatîfs dal
Sello.

Ma, di chê altre bande, no
mancjin lis sorpresis di op-
zions plui particolârs, ori-
gjinâls e par tancj aspiets
coragjosis. Intune lungje li-
ste di novitâts, si evidenziin
duncje il Pasolini di “Ragazzi
di vita”(“Bertoni”), l’incro-
sament “zâl” tra la Christie
e Cjampanile “Trappola a
Villa Roung” (Sant Denêl),
la riflession sul timp in “An-
cora oggi” (libare elabora-
zion dai fantats di Codroip),
la Jane Austen di “Sense e
Sensibility” (dut par inglês
cu la troupe dal ”Uccellis”),
il Arthur Miller dal “Crogio-
lo” (“Malignani”), il “Woyzeck”
di Büchner (“Marinelli”), il Ba-
ricco di “Novecento” (Tumieç),
il Ionesco dal “Rinoceronte”
(“Paolo Diacono” di Cividât), il
Victor Hugo di “Notre Dame de
Paris” (“Stellini”) e infin i tescj
di doi autôrs inedits pe ribalte dal
pali: Jules Romains cun “Knock
o il trionfo della medicina” (“Pa-

ts de Costituzion Taliane, intal
2011, e dal probleme de legalitât,
intal 2012, la sigle “Zovins e …”
e sarà il teme vuide che di chest
Pali 2013 e che, intai moments
di presentazion prime che si vierzi
il sipari di ogni serade, al sarà
articolât di ogni grup ae sô ma-
niere, tant che tassei di necessi-
tâts e espressions gjenerazionâls.

Dal serbatori de creativitât zo-
vine a vegnin par altri ancje cier-
tis propuestis che a son nassudis
in chescj agns ator de tribù dal
Pali e a cjatin acet e significât.
Si va cussì dai spetacui di poesie
motivâts de integrazion dai fan-
tats disabii (“Sì, viaggiare!”, cu
la Associazion di Volontariât
“Partecipa!” di Muimans, e

ts dal teritori in assension cun
veris e propriis stelis talianis e
internazionâls (tra i miôr dal pas-
sât Motel Connection, Robert Mi-
les, Linea 77, Saturnino, Dente,
Dargen D’Amico, Quintorigo,
Velvet, Meganoidi, Bastard Sons
of Dioniso, Two Fingerz, Carlo
Pastore, Babaman, Alessio Ber-
tallot, Vacca, Orange, Zen Cir-
cus, Bugo, TM Stevens, Mellow
Mood, Carnicats, Gem Boy), a
conferencis sui temis plui di atua-
litât che intes edizions preceden-
tis a àn viodût tant che protago-
niscj personalitâts tant che Mar-
gherita Hack, Eugenio Benetaz-
zo, Mauro Corona, Claudio Mes-
sora, il miedi de MotoGp dot.
Costa, Gianfranco Pasquino e il
rocker Pino Scotto.

“Tempo tre mesi”, cul grup “Cre-
ativ-abile” di Oficinis Zovinis dal
Comun di Udin), aes propuestis
zuiatolonis o musicâls (“Il fasci-
no del furetto” dal grup “Retro-
scena!” e il conciert perfoman-
ce de band Cetacea) e  ai lavôrs
stimolâts prin di dut dal impegn
cuintri la ilegalitât e lis mafiis. 

Infin, il Pali dal 2013 al è im-
preziosît di une serade uni-
che e, a so mût, comoven-
te. Ai 10 di Mai, in maniere
ecezionâl aes 21, il Palamo-
stris al sarà di fat dut a di-
sposizion dai undis fantats
“ale”, autodefinîts “cence
conservants”, che, simpri
direts dal regjist Antonio
Fiorillo, a riproponaran a
distance di 35 agns il re-
make amarcord di un lôr
“Macbett” di Ionesco, pre-
sentât al Pali udinês dal
1978. 

Sierade in grant ai 25 di
Mai cul grup CCFT, che,
nassût intal 2009, al racuei
i atôrs lâts fûr des ultimis
cinc edizions e ogni an al
presente inte vetrine dal pali

la sô ultime creazion. Par chest
2013, cun 23 zovins vuê pal plui
universitaris, sot de vuide di Ni-
coletta Oscuro e Ornella Luppi,
il regâl  al sarà garantît de pre-
parazion di “Tempesta” di
Shakespeare.

Program suProgram suProgram suProgram suProgram su
wwwwwwwwwwwwwww.teatr.teatr.teatr.teatr.teatroclubudine.itoclubudine.itoclubudine.itoclubudine.itoclubudine.it

Il grupIl grupIl grupIl grupIl grup
teatrâl dalteatrâl dalteatrâl dalteatrâl dalteatrâl dal
Bertoni diBertoni diBertoni diBertoni diBertoni di
Udin e, sot,Udin e, sot,Udin e, sot,Udin e, sot,Udin e, sot,
chel dalchel dalchel dalchel dalchel dal
Malignani.Malignani.Malignani.Malignani.Malignani.

ManuelManuelManuelManuelManuel
CeschiaCeschiaCeschiaCeschiaCeschia

TEATRI

IL LIBRIPIPINS

Al è un test ilustrât e bilengâl
lâ che a vegnin fissadis chês
tradizions regjonâls che, cul
passâ dal timp, a van a pericul
di lâ in dismentie. E al è propit
par evitâ il pericul di une pier-
dite de identitât  culturâl furla-
ne che Roberta Masetti, don-
gje des fotografiis di Donatella
Camposassi e di  Fioretta Liz-
zi, le à fissade intun volum.

Par solit i furlans a aparissin
pôc disponûts
aes lizerecis o
ae manifesta-
zion dai lôr sin-
timents, ma, in
chestis pagjinis
si riscuvierç il
lôr rispiet pe
tiere e la lôr
devozion tena-
re intai  ra-
puarts co-
niugâi, chestis
ultimis rapre-
sentadis in ma-
niere significative de liende dal
tei che si  riferìs il sottitul de
racuelte.

Il mît al conte de separazion
di un cavalîr de sô nuvice, resi-
dents intal cjistiel di  Morùs,
dopo di une crosade. Prime de
partence, il coniugât plante doi
teis, che a son simbul de lôr
union matrimoniâl, e ju rimet aes
curis de femine. La femine e
fâs il so compit cun devozion,
ma, cu la muart di un dai doi
arbuluts, e capirà che il com-
pagn nol sarès tornât.

Di chê volte il tei al rapresen-
te la fedeltât coniugâl e sot dai
siei ramaçs si usave a celebrâ
lis gnocis. De liende si passe
ae leture dai rituâi masculins
coletîfs par difindi lis fantatis in

Amôrs sot dal Tei
I rituâi, la cort e il matrimoni intal Friûl di un timp

Daspò dal origjinâl “numar
vert pe dramaturgjie” pensât
par dâ jutori a ducj chei che a
àn di scrivi un
test teatrâl, tal
mês di Mai e je
tacade une gno-
ve iniziative dal
grup “Ma-
teârium -labora-
tori di gnovis
dramaturgjis.”
Ai 3 di Mai, tal
cjistiel di San
Pieri di Ruvigne,
si à screât la ini-
ziative, patroci-
nade dal Comun
e de ARLeF,
Agjenzie regjonâl pe lenghe
furlane, “Scritôrs e scrituris in
Cjiscjel”, une schirie di incuin-
tris di dramaturgjie contempo-

Scritôrs e scrituris in Cjiscjiel
Fin ai 4 di Lui a San Pieri di Ruvigne, incuintris cun autôrs e tescj di teatri.

ranie par discuvierzi i segrets
de scriture teatrâl diretementri
dai autôrs in Friûl: Patui, Tolazzi,

Teatrino del Rifo,
Teatro Incerto,
Sartori, Musso,
Geatti e Chiar-
cos.

Al è un viaç te
scriture teatrâl
pensât par cui che
al vûl imparâ a
scrivi e miorâsi o
ancje a cui che al
è interessât a capî
miôr il mont dal
teatri, scuvierzint i
segrets di cui che
il teatri lu fâs.

A ogni autôr a vignaran dedi-
cadis dôs seradis: une lezion in-
trodutive (il martars) indulà che
si fevelarà di un aspiet specific

de scriture teatrâl (la costruzion
dal drame, l’ûs dal timp), cjapant
la opare dal autôr tant che pont
di riferiment e un incuintri cul
autôr (la joibe) indulà che o scol-
tarìn la testemoneance direte e
personâl dal sô mût di lavorâ.

Lis seradis, par cure di Anna
Gubiani e Alessandro Di Pauli,
a tacaran aes 20.30 dai 14 di
Mai fintremai ai 4 di Lui.  Tal
incuintri di scree, a jentrade li-
bare, a vignaran presentadis
dutis lis ativitâts e si podarà
scoltâ l’intervent de studiose
Angela Felice dal titul “Une in-
troduzion al teatri furlan”, la
performance “The Bloom Ma-
chine” par cure de  e fumetiste
Anna Givani e une visite vui-
dade al cjistiel.

Par iscrizions:Par iscrizions:Par iscrizions:Par iscrizions:Par iscrizions:
info@matearium.it ARC/EPinfo@matearium.it ARC/EPinfo@matearium.it ARC/EPinfo@matearium.it ARC/EPinfo@matearium.it ARC/EP

etât di maridâsi cun eventuâi
pretendents forescj.

A son tancj zûcs e costums
che a van dal lanç, dedicât ae
morose, des cidulis, ae pratiche
de scjarnete chei zovins, me-
tint determinadis jerbis sot cja-
se  de fantate in cuistion, a do-
pravin par dâ un judizi, cualchi
volte no propit complimentôs. I
fantats a vevin tante libertât di
judizi e di moviment a pet des

fantatis che  a praticavin i lôr
rituâi divinatoris, che al lôr in-
terni al domine l’element de
rosade, dome vie pe gnot di
Sant Zuan cun rosis, tant che il
cardi e la margarite,  o besteu-
tis tant che il gri e la mariutine.

In ogni câs, leìntlu, chest libri
al pant trop che al fos fuart
l’afiet pe famee e la disponibi-
litât a condividi e a acetâ. Si
pues dî, duncje, che il test al à
il presi di fâ riscuvierzi costu-
ms che ancjemò cumò a dan un
sens ae vite e aes piçulis robis
pandint valôrs antîcs, ma mai
fûr di mode, che a permetin  un
colegament cu la memorie des
nestris lidrîs, là che si fonde
l’arbul de identitât furlane.

RITRITRITRITRITA FORA FORA FORA FORA FORTUNATUNATUNATUNATUNATOTOTOTOTO

Presentât a San Lurinç di Sedean il libri di Ennio Furlan “Erbe
e… dintorni – per conoscere, raccogliere, conservare e cucinare
erbe germogli e bacche”, burît fûr de Cjase editore Ribis tal
2012.

Ennio  Furlan, nassût a Pieris (San Ganzian, in provincie di
Gurize) il 1n di Jugn dal 1948, al è Mestricogo dal Consei
Cocorum dal Friûl Vignesie Julie e Conseîr de Federazion cogos,
cun di plui al è soci dal M.B.U. Micologjie e Botaniche di Udin, al
è soci dal Grup Micologjic dal Palmarin e al è soci dal Grup
Micologjic di Codroip, e fin di cuant che al jere frut, al puarte
indenant la passion pes jerbis. Un amôr che i à passât il nono
Valentino che, insiemi cul fradi Ermes, si dedicave a gjavâ vie lis
jerbis tristis che a jemplavin l’ort, lassant culì invezit chês che si
podevin mangjâ.

Ennio Furlan, cun daûr di se une cariere lungje 45 agns tant
che Mestricogo, al à vût la pussibilitât di preparâ lis jerbis
spontaniis tai ristorants indulà che al à lavorât, lant plui insot in
prime persone te cognossince e tal ûs in cusine des jerbis
naturâls. In dì di vuê, tant che pensionât, al cjape part a
svariadis conferencis e al inmanee cors di cusine inte suaze dai
argoments de preparazion, de conservazion e dai ûs des jerbis
spontaniis, dai Foncs e des Marmeladis. Tal 2008 al à partecipât
aes Olimpiadis Mondiâls di Cusine a Erfurt in Gjermanie indulà
che al à presentât un cuadri di mangjâ realizât, cul jutori di un
architet sô amie cjare e dal cugnât mosaicist, cun marmeladis
che a deventavin duris, e che daûr dal parê dai judiçs
internazionâi al risultà jessi “une opare uniche in dut il Mont”.

Jerbis e dulintor
Presentât il libri dal Mestricogo Ennio Furlan

PROTAGONISCJ
DAL CINE FURLAN

L’om e la nature, i valôrs che a travanin lis relazions
umanis e sociâls: chescj a son un pôcs dai nuclis
che a fondin e che a contrassegnin la opare dal
regjist sanvidot Alberto Fasulo. Laureât in filosofie, al
scomence la sô aventure intal mont dal cine
specializantsi intal setôr documentaristic, gjenar
calcolât minôr in Italie, in altre maniere che tal forest.
Intal 2008 e ven fûr la sô opare Rumore bianco -
cjant dal flum Tiliment, de sô storie e de int che e vîf
dilunc des sôs spuindis - rivant a moments di alte
poesie de nature.

La vite? Un Tir sul Coridôr 5
Par zirâ il so ultin cine, il regjist sanvitês Alberto Fasulo al à stât dîs setemanis cui
camioniscj che a passin la lôr vite fasint indevant e indaûr par mieze Europe

ARTISCJ

Aldo Rossi (a
çampe)
cun Rocco

Burtone

Finanziât dal Fonts regjonâl
dal Audiovisîf, prodot de Fa-
ber Cine e distribuît de Tucker
Cines,  Rumôr
blanc al  è stât
premiât tant che
miôr cine docu-
mentari tal Ischia
fi lm fest ival
2009, cun cheste
motivazion de ju-
r ie:  “E je  une
opare sensibile e
ambiziose che al
cjape dentri  la
tradizion bucoli-
che, invertint lis
jerarchiis tra om
e paisaç, prin plan e fonts. Une
sinfonie audiovisive ingropade
che e celebre la magjie de na-
ture e la memorie dai elemen-
ts”.  

L’om al è ancjemò tal cûr dal
gnûf cine che Fasulo al è daûr
a fâ, ma il focus si slargje: il
Friûl al devente dome che une
des tieris di passaç scjavaça-
dis dal Coridôr 5, arterie a rêt
multimodâl, che la Union Eu-
ropeane si jere impegnade a
fâ, leant Kiev cun Lisbone. O
domandìn al regjist se ancje
cheste volte al sarà un docu-

mentari: “Disìn che Tir-Cori-
dôr 5 al sarà une finzion cun-
tun implant documentaristic

fuart .  Dopo un
lavôr di ricercje
di 3 agns su la
vite dai camioni-
scj, une pacifiche
invasion che dal
Est si bute su lis
ditis di traspuart
talianis, lis ripre-
sis a finaran a Se-
tembar di chest
an”.

Par Branko, il protagonist, si
è ispirât a une persone vere? 

“Sigûr. L’atôr sloven Branko

Završan al è deventât parda-
bon camionist par sîs luncs
mês, cjapant la patente previo-
dude dal codiç de strade, e si
è fat cjapâ de dite di Verone
là che tancj altris vuidadôrs dal
Est a fasin servizi. O speri che
cheste storie e puedi tocjâ il
cûr di tancj lavoradôrs.”

Parcè pensial che il public al
puedi identificâsi intes vicen-
dis di Branko?

“Parcè che e je une gnove
forme di emigrazion, za prova-
de da nestris nonos; a son ca-

mioniscj che a stan vie di cja-
se trê mês, un an… Par capî
la lôr vite o ai passât 10 sete-

FILMOGRAFIE

In produzion: TIR – Corridoio 5,
regjie, sogjet, senegjadure,
fotografie, produtôr
2011: Atto di dolore, regjie, sogjet,
senegjadure, montaç, fotografie,
produtôr
2008: Rumore bianco, regjie,
sogjet, senegjadure, fotografie,
produtôr
2007: Bianciardi! sun
2007: Le Ninjas di Japon, sun
2006: Feltrinelli, sun
2006:L’orchestra di Piazza Vitto-
rio, fotografie
2006: Politica Zero, sun
2005: A Filo d’Acqua, sun,
produtôr
2004: Avere Vent’anni, sun
2004: E io Ti seguo, sun
2004: Visions of Europe – Anna
vive a Marghera, aiût regjist

Tir – Corridoio 5

RegjieRegjieRegjieRegjieRegjie: Alberto Fasulo
An di produzionAn di produzionAn di produzionAn di produzionAn di produzion: 2013
DuradeDuradeDuradeDuradeDurade: 90'
TipologjeTipologjeTipologjeTipologjeTipologje: fiction
GjenarGjenarGjenarGjenarGjenar: road-movie/sociâl
PaîsPaîsPaîsPaîsPaîs: Italie/Slovenie
ProduzioneProduzioneProduzioneProduzioneProduzione: Nefertiti Film
DistributôrDistributôrDistributôrDistributôrDistributôr: Tucker Film
Date di jessudeDate di jessudeDate di jessudeDate di jessudeDate di jessude: n.d.
Formât di proiezionFormât di proiezionFormât di proiezionFormât di proiezionFormât di proiezion: colôr

Struc

Partence di Spalato e indaûr: 25 dîs passant il Coridôr 5 tun
camion. La vite di Branko, camionist cravuat che al lavore par
une dite taliane, si disglagne tra chilometris e chilometris di
asfalt; passant citât, lenghis, paisaçs. Tra autogrill, casei e
interpuarts, la autostrade e pâr un mont in aparence simpri
compagn, dulà che lûcs e rûi a somein definîts plui di
coordenadis economichis che di fatôrs umans.

Epûr ancje chi, tant che inaltrò, la vite e je segnade di
incuintris no spietâts, origjinâi, che a disorientin, bogns di
scancarâ lis spietis dai rapuarts e pandi la lôr umanitât
scuindude di chest univiers.

manis cun lôr, intal zîr di
trê agns. Condividi il spazi
di 4 m. cubics par vin-
cjecuatri oris in dì al è stât
come jentrâ intal lôr jet
matrimoniâl…”

Cuale idee lu aie ispirât
pe senegjature di Tir-Co-
ridôr 5?

“La mê esperience di vite
personâl. I miei gjenitôrs a àn
lavorât simpri in locâi publics,
e jo, di fantat, o sintivi la lôr
mancjance… Chest cine al è
la metafore par contâ il sacri-

fici lôr e di ducj chei gjenitôrs
che, par sigurâ un futûr miôr
ai lôr fîs, no puedin condividi

la vite dì par dì.”
Cemût aial volût dâ chest

messaç,  dal  pont di  v iste
visîf? 

“Il cine al ven zirât tant dal
interni de cabine; une separa-
zion dal mont reâl che il ca-
mionist al vîf su la autostrade
tra interpuarts, machinaris e
v.i. Mostrâ chest dal didentri
al à une funzion paradigmati-
che, par capî cemût che o sin
costrets a alienâsi par podêsi
garantî lis robis normâls”.

Ise une produzion interna-
zionâl?

“Sì; al è prodot di Nefertiti
Film (Italie), Slovenie e Cra-
vuazie, e distribuît de Tucker
Cine; za cuistât di Rai Cine-
ma, dopo al vignarà mandât
ancje par Tv”.

GERMANA SNAIDERO

La mostre screade li de “La Log-
gia” a Udin ai 4 di Mai passât e
vierte fintremai ai 31 dal mês e à
par titul “Riflessi dal Giardino del-
l’Eden”. E je vierte des cinc e
mieze fin aes siet
e mieze di ogni
dì, tes zornadis di
fieste da lis undis
a misdì e mieç ,
dopo di mangjât
des cinc aes siet.
L’artist dai vuelis,
incisions e pastei
si clame
Riccardo Gio-
vanni Patriarca e al è nassût a
Tresesin. Al à tacât a piturâ intai
prins agns Setante cun paisaçs di
chenti, metint in mostre il so cûr
di pitôr. La sô prime esposizion e
je stade fate a Passons tal 1974 e
dopo, tal 1975, a “La Loggia” di
Udin.  Daspò al è lât a studiâ
incision te Academie di Vignesie
cussì di deventâ un mestri de

Riccardo Patriarca, cûr di pitôr
calcografie taliane. Al è di sigûr un
mestri di fin di cheste tecniche
artistiche. Il critic di art Licio
Damiani al à scrit che lui al è brâf
tant che pitôr, sedi che incisôr e

po dopo lui al
misclice il mût di
svicinâsi a lis dôs
arts. Di une ban-
de al fâ une
opare grafiche
che ti somee a
une piture e, di
chê altre, al
piture in manie-
re figurative cun

tante rafinatece che ti somee di
viodi une calcografie. Cualchidun
al à dit che memoree Magritte, pai
colôrs e pe nature e ancje De
Chirico, par vie des placis e dai
lûcs cence ombrene di un cristian,
intune atmosfere dute di solitudin
estetiche.

Cheste rassegne si è podût
viodile tal 2012 a Palaçûl li de

“Casa del Marinaretto” dai 21 di
Otubar ai 18 di Novembar, cul bon
acet dal Comun de basse e de
Provincie di Udin. E veve par titul
propite “Fiume Stella”. Dutis lis
oparis a son su la aghe, sul puint,
sui cocâi, sui nûi e su la gleseute
de Madone de nêf di Titian di
Prissinins.

Lis sôs pituris, e à scrit Gabriella
Bucco, a pontin sul cidinôr indulà
che la presince dal om si le viôt
des architeturis simpri tal mieç de
nature, arbui, aghe e un cîl che
nol somee di finî mai. Tra lis ultimis
oparis, Patriarca al dissegne la
nature cu lis lapis coloradis su
cjarte, a la maniere di De Nittis.

Oltri che vie pal Friûl al à fat sôs
mostris, tra lis altris, a Rome,
Bologne, Florence, Milan, Padue,
Asolo, Paris (France),
Memmingen (Gjermanie), Istanbul
(Turchie), Mitterstill e Klagenfurt
(Austrie).

ELIO VARUTTI

E sarà screade vinars ai 10 di Mai dal 2013 aes 18.30 tal spazi
espositîf dal Carlino Art Cafè la mostre “di là de figure” dal
artist furlan Ermanno Rossi, curade de associazion culturâl La-
pis, in colaborazion cul titulâr dal locâl, Marco Vicenzino, e cul
patrocini dal Comun di Cjarlins. La presentazion critiche de
mostre e sarà di Alessia Tortolo e Paolo Bonini. “Lis telis di
Rossi – a ilustrin Tortolo e Bonini - a son plenis di significâts
simbolics e contrascj interiôrs, l’implant grafic si ten sù suntune
modulazion essenziâl cul segn involuçât dentri di un cromatisim
fuart”. Dopo dôs mostris fotografichis e la esposizion des opa-
ris di Marina Battistella, cheste e je la volte di Ermanno Rossi,
artist origjinari di Sante Marie la Lungje, dulà che al vîf e che al
lavore. “In graciis de colaborazion cun Lapis e ArtCafé, Cjar-
lins al è deventât sede di avigniments culturâi mês par mês – al
rimarche il sindic Diego Navarria – ospitant ogni volte tantis
personis interessadis ae art che a puedin cussì cognossi e pre-
seâ la nestre comunitât; intal stes timp nô di Cjarlins o vin a
disposizion propuestis culturâls di cualitât”.

La esposizion e restarà vierte fin ai 30 di Mai, ogni dì, fale che
di miercus.

Informazion wwwInformazion wwwInformazion wwwInformazion wwwInformazion www.carlinoartcafe.com.carlinoartcafe.com.carlinoartcafe.com.carlinoartcafe.com.carlinoartcafe.com

Ermanno Rossi: “Di là de figure”
CJARLINS

Cuant che un, finît di vore, al
sint la bisugne di fermâsi te osta-
rie e je clare che nol à chê ficje
di lâ a cjase. Al à bisugne di ba-
ratâ peraule cun cualchidun di
fûr, di fâ ricreazion, ma ce che
jo o fâs simpri plui câs, in dì di
vuê, al è che ducj a àn une bisu-
gne mostre di jessi considerâts.
Cheste bisugne si viodile tal fe-
velâ de barcje che a àn a Gra-
do; te cjamese, che a àn simpri
dentri dai bregons cuant che a
son gnûfs, par fâ viodi la firme;
tal scugnî vê l’ultin telefonùt…
e chest zovins e vecjos, oms e
feminis. E jo o ai di lâi incuintri
a cheste lôr bisugne, cul impen-
sâmi che un al bêf il cafè lunc,
chel altri corèt cul rum, chel al-
tri maglât cul lat frêt; che un nol
bêf cafè ma decafeinât, chel altri
al dopre il dolcificant, chel altri
al bêf nome neri, chel altri un
spriz cul blanc… e vie indevant.
Par fortune che jo o soi fie de
miserie e de soference che, se
no, no varès atenzion par dutis
chestis robis!

Tantis voltis o mi visi, cjalan
tlu in muse, di dut ce che un

al à sul stomi. E baste une pe-
raule par che al salti il tapon. E
alore si devente un seglâr. Ma
bisugne stâ atentis, massime se
la robe e va indevant… Parcè
che la ostere no si presente mai
come la femine, che tufe parcè
che e je stade a viodi dal frut che
al jere plen o che e torne dal ort
viestude cemût che e pues o che
e à simpri un lavôr di fâi fâ. La
ostere e je simpri ben petenade,

ben metudine e po e sta a sintîlu,
cence contâi lis sôs, ancje se ‘ndi
à une sdrume. Par chel bisugne
stâ al olme e, se la robe e va in-
devant, e à viodi di disfredâlu,
prin che chel altri al fâsi strade
cun ciertis ideis. E, s’al è zovin,
bisugne vuardâsi ancjemò di plui,
parcè che plui di cualchidun al è
restât vedran par vê smicjade e
no vê volût plui gjavâ i voi di une
ostere…

A son po ciertis personis che a
àn intor une negativitât che ti
sbisìe su la piel. Si drece il pêl
dome a viodilis. Al vignarès di
scjampâ… Se sante scugne ti
oblee a stâ a sintîlis tu vegnis vie
dute pacade, come dopo une
tampiestade.

Ma lassìn stâ lis personis ugnu-
lis e lin a viodi chês che a vegnin
te ostarie par stâ insieme: a son
un spetacul!

A son cierts di lôr che a rivin
simpri a chê ore, parcè che a san
za cui che a cjatin. Cuant che a
son chi no fevelin mai de famee,
te ostarie a son ducj vedrans, ma
a discorin di lavôr, di politiche e
di sport. A san dut e a àn la solu-
zion di ducj i berdeis. Framieç al
è simpri cualchidun che, come
cuant che tal vanzeli Crist al
dîs:”In veretât, in veretât us
dîs…!”, al tache disint: “Sâstu ce
che o ai di dîti?” “Po ben - tu i
disis - no lu sai, ti tocjarà dîmal!”
alore al sentenzie no dome la rude
veretât, ma la veretât dute inte-
rie! Dopo di lui no tu puedis dî
nuie; se tu âs voie di dî alc ti tocje
cambiâ discors. I Furlans mi fa-
sin rabie e tenarece, parcè che,

te ostarie, no si rive a capî indulà
che al è lât a platâsi il tuart, ducj
a àn reson; là di fûr invezit a àn
reson simpri chei altris e, a cja-
se, la femine.

Se a rivin om e femine, lui al
ordene di bevi par ducj i doi.

Po si met a lei il gjornâl e jê o
che e cjale atôr o, se je zovine, si
met a zuiâ cul telefonùt o a fe-
velâ cun me. Tal ultin lui al paie
e al puarte indaûr lis cjicaris o lis
tacis. Jê e pessee a sigurâmi che,
a cjase, nol fâs nuie di nuie! Lui
la bute in ridi disint che, la gnot
des gnocis, cul vêle cjapade su,
par puartâle tal jet si è discomo-
dât un braç e cussì al à zurât di
no fâ plui un colp di nuie. Se e je
jevade a buinore e si è cjalade
tal spieli che la à sigurade che il
timp al passe ancje par jê, e jen-
tre cu la muse di as di cope. Lui
i va daûr indulà che jê e sielç di
sentâsi e si sente su la cjadree
che jê i à vierzude. Bevint no si
disin nuie. E je une fortune se a
rivin a tirâsi daûr un nevodùt che
alore al ten mote la situazion. Se
no lui al bon di cjapâ il gjornâl e
jê e cjale ator cuntune ande stu-
fadice. A di un ciert pont i
dîs:”Anìn!” E lui daûr. A son chês
convivencis che a son za muar-
tis e che a stan su, no si sa cemût,
parcè che no àn plui nuie ce dîsi,
se nol spant un rubinet o se il gjat
no la à fate sul cussin.

Se si trate di ‘lui e jê’, che a
si son dâts l’apontament, a

son bogns, se a son forescj, di
jentrâ man te man, o pûr lui prin

e jê subite dopo. Jentrant al è
facil che jê e deventi rosse in
muse. A van a sistemâsi plui lon-
tan che a puedin, intun cjanton.
A àn tant ce dîsi e dut cu la bocje
di ridi, mai fers su la cjadree. Se
un al cjape su il gjornâl chel altri
si tire dongje e lu lein insieme,
cui curisins tai voi. No varessin
bisugne di bevi nuie: si bevin un
cul altri. No àn bisugne di ordenâ
di mangjâ: a son za plens un di
chel altri. Se si disiur il menù, no
stan atents e a rispuindin che a i
pensaran. Po a mangjin biel
planc, che a àn tant ancjemò ce
dîsi. Sul finî a deventin seriôs...
cui sa cuant che a si tornaran a
viodi… “Ti telefoni!” al dîs lui. E
si cjapin la man, e si cjalin tai voi,
cidins. Lant vie no àn nissune
presse… e a si fermin là di fûr
par saludâsi come cu va, ancje
s’al brantane.

Po al è ancje chel che, intant
che al mangje cui amiis, al

ricêf une telefonade. Alore, se je
la femine, la telefonade e je curte
curte: “Pronto, ce isal?... Va ben,
o viodarai cuant che o ven a cja-
se!” Se si trate di lavôr alore la
telefonade no finìs mai… al à di
fâur viodi, a chei altris, cui che al
è lui! La telefonade e dure tant
ancje cuant che e clame ‘jê’, ma
nol rispuint stant li. Si jeve su di
corse e, stant che nol pues fevelâ,
al scjavalcje chel dongje, che al
mangje pacjific e no si nice. Al va
tal curtîl, là insom e tu lu viodis a
fâ strîts, a ridi, a cjalâ la cise, che
il vert al rilasse, e a strissinâ il pît
par tiere, ingrumant la glerie cu la

suele de scarpe. Po al ven dentri
fasint il stiçât: “No ti lassin in pâs
nancje cuant che si mangje!”

Metìn che al jentri un trop di fru-
tâts. A fevelin a fuart, a àn vie-
stîts firmâts, i cjavei taiâts e ulti-
me mode e i boxer fûr dai bre-
gons. S’al è un spieli a van a cjalâ-
si. A messedin il telefonin e a son
bogns di mandâsi messaçs un cun
altri e po, se a si fevelin… perau-
latis a scjalârs! Peraulatis che a
àn pierdût colôr e savôr, a sun di
dîlis e sintîlis! Framieç di lôr al è
simpri chel che al cjale, ogni un
cuant al riduce, e al tâs.

Ciertis voltis si presente il pari
cul frutìn. Al è probabil che

al jessi il papà ‘di fieste’ dopo che
la mame i à dât dongje chel di
‘diisdivôre’. Se nol cjate di fe-
velâ cun cualchidun al fevele cul
frut e lu fâs deventâ protagonist
e lu contente in dut. Se al cjate
di fevelâ, cun me o cualchi altri,
al è bon di dismenteâsi dal frut,
intant che chel si piert a zuiâ cun
chei intrics che a àn cumò.

Nô osteris o sin intune posizion
che o podìn contemplâ tes per-
sonis, slambris di umanitât e di
‘vite sul ôr’ che forsit ni psicoli-
cs, ni predis, ni chei di famee a
cognossin. E cuant che al è gnot,
che o resti bessole, o scovi fûr
cjichis e blestemis, ma o cjapi su
dutis lis peraulis… la vite de ‘mê
int’, parcè che ducj chei che a
vegnin, te mê ostarie, a deventin
la ‘mê int’. E l’umanitât de ‘mê
int’, che o ven a cognossi ogni dì
di plui, e je infinide!”

RIZIERI DE TINARIZIERI DE TINARIZIERI DE TINARIZIERI DE TINARIZIERI DE TINA

Daûr dal
banc de
tratorie

Lisute, l’ostere de vecje
ostarie daûr de glesie, e
conte:”Cumò che a vegnin
pôc a confessâsi i plui
informâts su la int a son i
ostîrs e, massime, lis
osteris. Prin di dut parcè
che, se no san fâ, a puedin
cambiâ mistîr e, savê fâ, al
vûl dî savê cjalâ, savê
scoltâ e savê tasê; po
ancje parcè che a furnissin
ai clients il tai dal vin, che al
è il lubrificant de lenghe, il
‘siero della verità’.

Il Comun di Udin al informe e
al comuniche in lenghe furlane
cun “Udin par Furlan”“Udin par Furlan”“Udin par Furlan”“Udin par Furlan”“Udin par Furlan”.

CE ISAL?CE ISAL?CE ISAL?CE ISAL?CE ISAL?
Al è un progjet di

comunicazion e informazion in
lenghe furlane che al tocje lis
ativitâts istituzionâls dal Comun
di Udin e ce che al nas e al
cres in citât.

PARCÈ?PARCÈ?PARCÈ?PARCÈ?PARCÈ?
Tal teritori dal Comun di Udin

la presince de comunitât
linguistiche furlane e je rilevante
e ricognossude.

“Udin par Furlan”“Udin par Furlan”“Udin par Furlan”“Udin par Furlan”“Udin par Furlan”     al à chê di
promovi la informazion e la
partecipazion dai citadins che a

UDIN, CITÂT PAR FURLAN
fasin part de comunitât linguisti-
che furlane e di sburtâ l’ûs de
lenghe furlane e il so valôr positîf
tant che patrimoni culturâl e
soredut tant che imprest di
comunicazion contemporani e
“normâl”, di doprâ cun ducj i
mieçs e par frontâ cualsisedi
argoment.

CEMÛT?CEMÛT?CEMÛT?CEMÛT?CEMÛT?
Il progjet “Udin par Furlan”“Udin par Furlan”“Udin par Furlan”“Udin par Furlan”“Udin par Furlan” al è

articolât in diviersis azions, che a
cjapin dentri radio, internet,
television e cjarte stampade.

Par ce che al tocje ae radio, la
ativitât e previôt sei gnovis che si
cjatin ogni dì dentri de
programazion informative (Gjornâl

Radio e Ce fâ) di Radio OndeRadio OndeRadio OndeRadio OndeRadio Onde
FurlaneFurlaneFurlaneFurlaneFurlane (a Udin sui 90 Mhz90 Mhz90 Mhz90 Mhz90 Mhz in
modulazion di frecuence e in rêt
ae direzion  www.ondefurlane.eu)
sei une rubriche di aprofondiment
tematic setemanâl (che il so titul
al è propit  Udin par Furlan),  “in
Onde” la sabidesabidesabidesabidesabide aes 11  11  11  11  11 e la
domeniedomeniedomeniedomeniedomenie in repliche aes 2 dopo 2 dopo 2 dopo 2 dopo 2 dopo
di misdìdi misdìdi misdìdi misdìdi misdì.

wwwwwwwwwwwwwww.udinparfurlan.eu .udinparfurlan.eu .udinparfurlan.eu .udinparfurlan.eu .udinparfurlan.eu al     è il sît
web che al da fûr gnovis e
aprofondiments in formât sei
testuâl che multimediâl, ven a dî
lis trasmissions setemanâls di
Radio Onde Furlane e chês
radiofonichis e televisivis leadis a
events citadins specifics.

E je garantide une buine

Il Comun di Udin al informe e al comuniche in lenghe furlane

acessibilitât par ducj i contignûts,
in graciis di un sisteme di
archiviazion e consultazion par
categoriis tematichis e par vie
dal ûs di un sisteme di gjestion
“responsive” che al permet di lei
il sît ancje su dispositîfs mobii e
su smartphone.

Une tierce modalitât di disvilup di
“Udin par Furlan”“Udin par Furlan”“Udin par Furlan”“Udin par Furlan”“Udin par Furlan” e cjape dentri
radio, television e cjarte stampade
e e cuvierç sîs events specifics
che si davuelzin in citât vie pal an.
Par chestis sîs manifestazions

“Udin par Furlan”“Udin par Furlan”“Udin par Furlan”“Udin par Furlan”“Udin par Furlan” al met in vore

une azion informative e di
comunicazion coordenade in
lenghe furlane, che e partìs de
creazion di une postazion
radiofoniche mobile tal puest là
che si fâs il singul event. Cussì
e vignarà fate une
programazion radio di pueste,
anticipade di une campagne di
spots publicitariis e di altris
materiâi di informazion che a
saran a disposizion sul sît:

 wwwwwwwwwwwwwww.udinparfurlan.eu..udinparfurlan.eu..udinparfurlan.eu..udinparfurlan.eu..udinparfurlan.eu.
I sîs events che a saran

selezionâts a vignaran cuvierzûts
ancje su lis pagjinis da Il DiariIl DiariIl DiariIl DiariIl Diari e
par television su TTTTTelefriulielefriulielefriulielefriulielefriuli dentri
di rubrichis specifichis riferidis al
progjet “Udin par Furlan”“Udin par Furlan”“Udin par Furlan”“Udin par Furlan”“Udin par Furlan”.

Cui lu fasial?Cui lu fasial?Cui lu fasial?Cui lu fasial?Cui lu fasial?
Il progjet “Udin par Furlan” “Udin par Furlan” “Udin par Furlan” “Udin par Furlan” “Udin par Furlan” al

è metût adun par cont dal
Comune di Udin de bande de
cooperative InformazioneInformazioneInformazioneInformazioneInformazione
FriulanaFriulanaFriulanaFriulanaFriulana.

UNE OSTERE FURLANE E CONTE...

